
ПРЕЗИДЕНТ БІЛІМ ГРАНТЫ ЕЛ ЖАҢАЛЫҚТАРЫ

НАЗАРДАҒЫ НЫСАН

Қайраттыға
бақ тұрар

Сүзгіден өткен 
сенімді жобалар қажет

Қызылордада қайта жаңғыртылып 
жатқан көшелерді  көргенде көңіл тояттай-
ды. Соның бірі – Жаппасбай батыр көшесі. 

Қазір мұнда қызу жұмыс. 

Мамандардың айтуынша, алдымен шебін 
төселіп, оның үстіне торсетка жайылады. 
Содан соң ғана жол жабындысы салынады. 
Бұл тәсіл бұған дейін қолданылған. Мұның 
маңыздылығы жауын-шашын мен қар суына, 
қысқасы жолдың төзімділігін арттырады. 

Жол құрылысына жауапты мердігер 
– «УАД» ЖШС. Учаске бастығы Ғабит 
Қыстаубаев құрылыстың сапалы әрі уақытылы 
орындалуын қадағалайтынын жеткізді. Бүгінде 
жол құрылысы басында 20-ға жуық техника 
мен 40 шақты жұмысшы тынбай еңбек етуде. 

– Біздің «УАД» ЖШС-ның жол құры-
лысында ұзақ жылғы тәжірибесі бар. Қашанда 
жолдың сапалы салынуына мән береміз. «Жап-
пасбай батыр» көшесіндегі жолдың жалпы 

ұзындығы – 3,2 шақырым. Ені – төрт қатар 
көлік жүруге ауыстырылмақ. Көшеге жаяу 
жүргіншілер жолы салынып, жарықшамдар ор-
натылады. Қажетті материалдардың барлығы 
отандық өнімдер. Сапасы талапқа сай. Құ ры-
лыс мамыр айында басталды. Межелі мер зімде 
бітіреміз деген жоспарымыз бар, – дейді ол.

Көпшілікке мәлім осы кезге дейін 
Е.Көшербаев көшесі қайта жаңғыртылды. 
Н.Назарбаев даңғылынан Тәуелсіздіктің 25 
жылдығы даңғылына дейінгі жаңадан жол 
құрылысы салынды. Мамандардың айтуын-
ша, 96 көшеге күрделі және 34 көшеге орта-
ша жол жөндеу жүргізілмек. 54 көшеге жаяу 
жүргіншілер жолы салынып жатыр. Сондай-
ақ көшелерге жарық бағаналары орнатылуда. 
Мұның бәрі – әрине, көне шаһардың дәуірлеу 
кезеңінің бір көрінісі.

Тұрар БЕКМЫРЗАЕВ,
«Сыр бойы»

ЖОЛ – ИГІЛІК БАСТАУЫ

«Википедияға» сүйенсек, бүгінгі күні 
дүние жүзіндегі ер адамдардың алтыда бір 
бөлігі сүндетке отырады екен. Соңғы стати-
стика бойынша, әсіресе, солтүстік Америкада 
профилактикалық әрі гигиеналық мақсатта жас 
балалардың 90 пайызы сүндеттеледі. Әлемнің 
1,5 миллиард мұсылман тұрғынын былай 
қойғанда, Канада, Австралия, Жаңа Зеландия, 

Англия секілді бірқатар мемлекетте баланы 
сүндеттеу қалыпты үрдіске айналған. Демек, 
сүндет мұсылмандық міндет қана емес. Оның ер 
адамның денсаулығы, ертеңгі күні ұрпағының 
өсіп-өнуі үшін маңызы зор екені медицинада да 
дәлелденген. 

«САМҰРЫҚ-
ҚАЗЫНА» АҚ-ның 
БАСҚАРМА 
ТӨРАҒАСЫН 
ҚАБЫЛДАДЫ

Мемлекет басшысы Қасым-Жомарт Тоқаев 
«Самұрық-Қазына» акционерлік қоғамының 

басқарма төрағасы Нұрлан Жақыповты 
қабылдады.

Президентке Қордың биылғы бірінші жарты-
жылдықтағы қызметінің негізгі қоры тындылары 
және алдағы жұмыстарының жоспары танысты-
рылды.

Нұрлан Жақыповтың айтуынша, ба-
сты өндірістік көрсеткіштер жоспарға сәйкес 
атқарылып отыр. Қордың кірісі 7,9 триллион 
теңгені құрады. Бұл белгіленген жоспардан 7 
пайызға артық.

Қор тікелей шетелдік инвестицияның катали-
заторына айналды. Сонымен қатар мұнай-газ хи-
миясы, энергетика, көлік және логистика, машина 
жасау, цифрландыру салаларындағы жобаларға 
шетелдік серіктестерімен бірлесіп инвестиция 
құяды.

Мемлекет басшысына «Самұрық-Қазына» 
тобының инвестициялық портфелінде жалпы со-
масы 53,5 триллион теңге болатын 130-дан астам 
жоба бар екені баяндалды. Мұнай-газ, мұнай хи-
миясы, энергетика, логистика салаларында және 
тау-кен өнеркәсібінде жүзеге асырылатын жо-
балар ел экономикасына мультипликативті әсер 
етеді деп күтілуде.

Бұдан бөлек, Қасым-Жомарт Тоқаевқа Қордың 
бизнестің әлеуметтік жауапкершілігі аясындағы 
қайырымдылық жобалары туралы мәлімет 
берілді. Елімізде 40 оңалту орталығы ашылды. 

Кездесу соңында Мемлекет басшысы 
инвестициялық және әлеуметтік жобаларды 
жүзеге асыру, сондай-ақ Қор жұмысын одан әрі 
жетілдіру жөнінде нақты тапсырма берді.

СЕРІКТЕСТІК
СЕРПІНІ

Мемлекет басшысы Қасым-Жомарт Тоқаев 
Өзбекстан Президентінің көмекшісі 

Саида Мирзиёеваны қабылдады.

Кездесу барысында екі ел арасындағы 
көпжақты серіктестікті одан әрі ілгерілетуге 
қатысты өзекті мәселелер талқыланды.

Қасым-Жомарт Тоқаев Қазақстан мен 
Өзбекстанның одақтастық әрі стратегиялық 
сипаттағы қарым-қатынасын атап өтіп, жоғары 
деңгейдегі саяси диалогтың тиімділігін арттыра 
түсу үшін екі ел президенттерінің әкімшіліктері 
арасындағы тығыз байланысты жолға қою 
маңызды екеніне назар аударды. 

Кездесуде ақпараттық-идеологиялық, мәдени-
гуманитарлық, білім беру және жастар саясаты 
салаларындағы өзара тиімді ынтымақтастықты 
нығайту мәселесіне айрықша мән берілді. 

Президент Астанада халықаралық «Заковат» 
интеллектуалдық ойынының өткізілуіне қолдау 
білдіріп, мұндай іс-шаралар халықтарымыздың 
арасын жақындата түсетінін атап өтті.

НЕМЕСЕ «АЗАМАТ БОЛУДЫҢ» 
АҚЫСЫ ХАҚЫНДА

ЦИФРЛАНДЫРУДА 
ІЛГЕРІЛЕУ БАР

Елімізде мемлекеттік қызметтерді 
цифрландыруда айтарлықтай ілгерілеу бар. 

24kz-тің хабарлауынша, жыл басынан бері 
11,5 млн цифрлық мемлекеттік қызмет 

көрсетілген. 

Ал жалпы 48 қызметттің 44-і электронды 
түрде ұсынылады. Осы жылы мемлекеттік 
органдар мен бизнес үшін 20 мың профильді 
қамтитын жаңа цифрлы экожүйе құрылды. 
Жобаларға арналған өтпелі ID-нөмірі енгізілді. 
Бұл олардың орындалуын тиімдірек бақылауға 
мүмкіндік береді.  

Негізгі инновацияларға нарықтық талдау, 
бірыңғай деректер қоймасы, egov.kz арқылы 
төлемді жеңілдету кіреді. Енді 198 мемлекеттік 
қызметтің деректемелері автоматты түрде тол-
тырылады.

БАТЫС НІЛ 
ҚАНДАЙ ВИРУС?

Ресейдің бірқатар аймағында анықталған 
Батыс Ніл безгегінің елімізде таралу қаупі 

бар. Сол себепті мамандар ел тұрғындарын 
сақтануға шақырып отыр деп хабарлайды 24kz. 

Бұл вирусты негізінен кулекс масалары та-
ратады. Жәндіктер негізінен су қомайларында 
мекен етеді. Дәрігерлердің айтуынша, бұл ин-
фекция 60 жастан асқандар мен иммунитеті 
төмен адамдар үшін өте қауіпті. Вирустың 
негізгі белгілері бұлшықет пен буындардың 
ауруы, әлсіздік. Ал одан сақтану үшін ма-
мандар үйдің терезелеріне тор орнатуды, 
орманға барғанда масаға таланбайтындай етіп 
киінуге, жәндіктерге қарсы улағыш заттарды 
пайдалануға кеңес етеді.

ӘСКЕРГЕ 
ШАҚЫРЫЛАТЫНДАР 
САНЫ КӨБЕЙМЕК

Қазақстанның Қорғаныс министрлігі 
мерзімді әскери қызметкерлер санын 

көбейтпек. Бұл туралы Stan.kz ақпарат агенттігі 
хабарлайды.

Қаулы жобасы «Ашық нормативтік-
құқықтық актілердің» интернет-порталында 
жарияланды. Ол 19 тамызға дейін қоғамдық 
талқылауда болады.

«2024 жылы наурыз-маусым және 
қыркүйек-желтоқсан айларында мерзімді 
әскери қызметке шақырудан кейінге қалдыру 
немесе босату құқығы жоқ 18 бен 27 жас 
аралығындағы 40 148 ер азаматтың мерзімді 
әскери қызметке шақырылуын қамтамасыз ету 
керек» делінген құжатта.

Жалпы бұған дейін әскери қызметке 
39 180 адам шақырылған еді. Негіздемеде 
«Қарулы Күштерді, басқа да әскерлер мен 
әскери құрамаларды жинақтау үшін» мерзімді 
әскери қызметшілер санын көбейту көзделіп 
отырғаны айтылған болатын.

«СБ» ақпарат

Жұрт осы кезде 
ес тоқтата бастаған 

ұлдарын жаппай 
сүндетке отырғызып 
жатыр. Жылда қара 

күзге дейін солай 
жалғасады. Тари-

хына бойласақ ұзап 
кетерміз, бірақ 

бұл – ислам дінінің 
тазалыққа негізделген 

талабы дер едік.

СҮНДЕТТЕУ»«VIP

ГРАНТТАР

Өкінішке қарай, жоғары балл жинаған 10 мыңнан 
астам адам грант ала алмаған, оның ішінде 7 мыңнан 
астамы шығармашылық мамандық бойынша екенін 
айту қажет. Мысалы, денешынықтыру мұғалімдерін 
даярлау бойынша 1 орынға 11 түлек таласса, сән және 
дизайн бойынша 9, ал стоматологияға 1 орынға 35 адам-
нан келген. Сонымен бірге кейінгі кезде педагогикалық 
мамандықтарға деген сұраныс артуда. Мұны әрине, 
мұғалім мәртебесінің заңмен бекітіліп, қоғамда лайықты 
орын тапқанымен түсіндіруге болады. Педагогтерді 
даярлауға мемлекеттік тапсырыс артқан. Жалпы, 50 
оқу орнында педагогтер даярланады. Оның ішінде 5 
мамандандырылған педагогикалық университет бар. 

ҚР Ғылым және жоғары білім министрлігінің 
Жоғары және жоғары оқу орнынан кейінгі білім 
комитетінің мәліметінше, 2024-2025 оқу жылы-
на арналған мемлекеттік тапсырыста 112 мың грант 
қамтылған. Оның ішінде бакалавриат 79 мыңға жуық, 
магистратураға 13 мыңға тарта, докторантура 1 900-дан 
астам грант бөлінген. Демек, биылғы мектеп бітіруші 
түлектердің 79 мыңы мемлекеттік грантқа ие болды 
деген сөз. Ал қалғаны не істемек керек? Оның жолы 
қандай? Бұл туралы Ғылым және жоғары білім министрі 
Саясат Нұрбек грантқа іліге алмай қалған талапкерлер-
ге «Telegram» каналы арқылы үндеу жасады. 

– Соңғы уақытта елімізде орын алған су тасқыны 
бүкіл елге ортақ сынақ болды. Осы жағдайға байла-
нысты, біз жоғары білім алуға гранттардың аз ғана 
бөлігін зардап шеккен өңір түлектеріне бөлдік. Саны 
көп те емес, 5112 грант. 20 мыңнан астам түлек су 
басқан өңірден бітірсе, соның 10 мыңнан астам түлегі 
өздеріңізбен бірдей жалпы конкурспен өтті. Біз оны әділ 
және ашық түрде бөлуге бар күш-жігерімізді салдық – 
деп жазды министр. 

БАЛЛ мен БАҚ:
Енді қандай мүмкіндіктер бар?

Биыл білім грантының тізімі әдеттегіден ерте жарияланды. Әлеуметтік 
желіде талапкерлер өзінің аты-жөнін тізімнен көріп,  отбасымен бірге 

қуанған сәттерін бөлісіп жатты. Енді бірі көз жасына ерік беріп, ішкі 
көңіл-күйін де жасырмады. Бұлар конкурсқа қатысқан 104 мыңнан 

астам талапкер ішінен суырылып, білім грантын иеленгендер еді.  Биыл 
конкурсқа қатысушылар саны өткен жылмен салыстырғанда 11 мыңға 

көп болғандықтан, бәсекелестік те жоғары болған.

ОБЛЫС ӘКІМДІГІНДЕ

Облыс әкімі Нұрлыбек Нәлібаев 
Қызылорда қаласындағы бірқатар 

нысанды аралап, абаттандыру 
жұмыстарының барысын көрді.

Алдымен  жаңа ЖЭО-ның құрылыс 
алаңына барды.  Мұнда қазіргі уақытта 
жер қазу жұмыстары аяқталған, жаб-
дықты орнатуға негіз қалануда. Алаңға 
600-ге жуық адам және 60 техника жұ-
мылдырылған.  Жұмыс жоспарға сәйкес 
жүруде. Нысан 2025 жылы пайда лануға 
беріледі.  «AKSA Energy» түрік ком-
паниясының инвестициясына са лы-
натын жаңа ЖЭО 240МВт электр қуатын 
өндіре алады. Нысан қазіргі «Қы зыл -
орда жылу электрорталығы» аумағын-
дағы 24,5 гектар жер учаскесінде салы-
нуда. 

Әрі қарай облыс әкімі Сол 
жағалаудағы «Жайлы мектеп» ұлттық 
жобасымен бой көтерген мектептің, 
жеті қабатты тұрғын үйлердің және 
«Оқушылар үйінің» құрылысымен 

таныс ты.  Ұлттық жоба бойынша облы-
ста салынатын 12 300 орынға арналған 
21 мектептің биыл 10-ы, алдағы жылы  
11-і  пайдалануға беріледі. Құрылысы 
бас талатын 11 мектептің жер телімдері 
белгіленіп, «Самұрық-Қазына Кон-
стракшн» акционерлік қоғамына наурыз 
айында табысталды. 

Өңірде кейінгі 2 жылда 4 мыңға 
жуық пәтер беріліп, 17 мың тұрғынның 
баспана мәселесі шешілді. Осы жылы 
бюджеттен тұрғын үй құрылысына және 
жеке салушылардан дайын пәтерлер 
сатып алуға 34 млрд 100 млн теңге 
қаралды. Жыл қорытындысымен 2,5 
мыңнан астам пәтер  беріледі. 

Заманауи үлгідегі 350 орындық 
«Оқу шылар сарайы» «ҚазГерМұнай» 
компа ниясының демеушілігімен салы-
нуда.

Аймақ басшысы құрылыс сапасы 
бас ты назарда  болуы керектігін  айтып, 
сала жетекшілеріне бірқатар тапсырма 
жүктеді.

НАЗАРДАҒЫ НЫСАН

ҚҰРЫЛЫС БАРЫСЫ БАҚЫЛАУДА

Облыс әкімі Нұрлыбек Нәлібаевтың 
төрағалығымен  мәжіліс өтіп,  «Жайлы мек-
теп» ұлттық жобасымен салынатын мектеп-
тер, көпқабатты тұрғын үйлер құрылысына 

қатысты мәселелер талқыланды.

Аймақ басшысы жауапты тұлғаларға 
нысандардың сапасын тұрақты  қадаға-
лауды тапсырды. 

– Құрылыс алаңдарындағы жұмыстарды  

күн  делікті бақылау қажет. Сапа бірінші 
кезекте сұралады, талап етіледі.  Жос-
пар ланған жұмыс тиянақты іске асып, 
белгіленген уақытта аяқталуы тиіс, – деді 
Нұрлыбек Машбекұлы.

Сондай-ақ жиында облыс орталығы 
мен барлық ауданда салынатын баспана, 
өзге әлеуметтік нысандардың құрылыс ба-
рысы бағамдалды. Мердігер мекемелерге 
жұмысты талапқа сай етіп атқару  қажеттігі 
қатаң ескертілді.

Айта кету керек, кешегі жиында аймақ 
басшысы нақты, пайдалы,  қажетті жоба-
ларды жан-жақты сараптан өткізіп барып 
ұсынуды тапсырған болатын.

– Қала, аудан әкімдеріне шағын өн-
дірістік жобаларды ұсыну жөнінде тапсыр-
ма берілді. Оларды жан-жақты зерде-
леп, нақтылаңыздар. Жұрт шылықтың 
күн  де лікті тұрмыс-тіршілігіне қажетті, 
па й да лы,  тиімділеріне қолдау көрсетуге 
да йын быз. Жобаларды «Ауыл аманаты» 
бағ дарламасымен және «Байқоңыр» ӘКК 
арқылы қаржыландыру бойынша жұ мыс 
жүргізіңіздер.

Бұдан бөлек, қала, аудан әкімдеріне 
негізгі тұтыну тауарларының 65 түрі бойын-
ша көрсеткіштерді қалпына келтіру жөнінде 
тапсырма бердім. Бұл тапсырмалардың 
уақытылы әрі сапалы орындалуы жеке 
бақылауымда болады, – деді облыс әкімі.

Биылға «Ауыл аманаты» бойынша 
республикалық бюджет есебінен 4,6 млрд 
теңге қаралған.  Орта есеппен 8 млн теңгеден 
алғанда 575 жобаны қаржыландырып,  610  
жұмыс орнын ашу көзделген. Жалпы об-
лыс бойынша  154 жобалық топ құрылып, 
146  ауылдық округте скрининг жұмыстары 
толығымен жүргізілді.

Бағдарламаға барлық елді мекенді бір-
дей қатыстыру үшін  халық санына қарай  
ауыл дық округтерді түгел қамту жоспарла-
нуда.

Ауылдардың мамандануын ескере келе, 
несие қаржысы 4 бағытқа бағытталады. 
Атап айтсақ,  ауыл шаруашылығы өнім-
дерін өңдеу саласына  108 жоба, егіншілік 
саласына  81,  мал шаруашылығына 123, 
бас қа да түрлі бағытқа 263 жоба.

Бүгінде «Ауыл амана ты ның» жобалар 
пулы қалып тас тырылып, қаржыландыру 
күтілуде.

Облыс әкімі Нұрлыбек 
Нәлібаевтың тапсырмасына 
сәйкес  оған облыс әкімінің орын-
басары Ардақ Зебешев,  облыс 
әкімінің орынбасары, ҚР Прези-
дентінің «Байқоңыр» кешеніндегі 
арнаулы өкілі Қайрат Нұртай, 
облыстық мәслихат төрағасы 
Мұрат Тілеуімбетов және бас-
қарма, аумақтық департамент, рес-
публикалық мекемелердің облыс-
тағы филиал дарының басшылары 
мен қызмет керлері қатысты.

Мемлекет басшысының бас-
тамасымен қолға алынған «Таза 
Қазақстан» республикалық эко-
ло гиялық акциясы бекітілген 
өңір лік іс-шаралар жоспары бо-
йын ша жалғасын табуда. Акция 
басталғалы бері санитарлық та-
зарту, абаттандыру және көр-
кейту-көгалдандыру бағытында 
ау қымды жұмыс атқарылды. Оған 
қатысушылар қоқыс қалдықтарын 
шығаруға, елді мекендердегі 
сквер лер мен парктерді, тарихи-
мәдени ескерткіштерді, әлеуметтік, 
өнеркәсіп және бизнес нысандар 
аумағын, өзен, көл, су айдындарын, 
субұрқақтар мен арықтарды, аула-

лар мен көшелерді тазартуға атсалы-
суда.

Бес кезеңнен тұратын «Таза 
өлке», «Киелі мекен», «Жасыл 
аймақ», «Өнегелі ұрпақ», «Мөл-
дір бұлақ» апталықтары ұйым-
дастырылды. 

«Таза Қазақстан» онлайн плат-
формасында операторлар, мо-
дераторлар мен орындаушылар 
тұрғындардан түс кен өтініштерді 
уақытылы қарап, жауабын беру-
де. Республикалық және жергілікті 
БАҚ-тардағы, әлеуметтік желі лер-
дегі жарияланымдар да көп ші лікті 
ортақ істің аясына бірігуге үндейді.

«Таза Қазақстан» telegram-
боты бойынша жауапты тұл ға-
лар белгіленіп, түсіндірме жұ-
мыс тары жүргізілді. Қала, аудан 
әкімдіктерінде де жауапты орындау-
шылар бар.

Телеграм-бот туралы ақпарат 
КСК, ОСИ, тұрғын үйлер мен 
квази мемлекеттік секторлардың, 
меке мелердің 12 мыңға жуық 
«Whatsapp», «Telegram» чаттарына 
таратылды.

Облыс әкімінің 
баспасөз қызметі

САПА ҚАТАҢ СҰРАЛАДЫ

СҮЗГІДЕН ӨТКЕН СЕНІМДІ 
ЖОБАЛАР ҚАЖЕТ

Облыс әкімі Нұрлыбек Нәлібаевтың төрағалығымен шағын өндірістік жобаларды 
жүзеге асыру бойынша мәжіліс өтті. Жиынға облыс әкімінің орынбасарлары мен жауапты 

сала басшылары қатысты.

СЫР ЕЛІНДЕ 
ЖАППАЙ СЕНБІЛІК 
ҰЙЫМДАСТЫРЫЛДЫ

Қызылорда облысында «Таза Қазақстан» республикалық экологиялық 
акциясы аясында жаппай сенбілік ұйымдастырылды.  

ЭЛЕКТР ЖЕЛІЛЕРІ ЖАҢАРТЫЛУДА
Қала тұрғындарын сапалы әрі үздіксіз электр энергиясымен 
қамтамасыз ету үшін шаһарда электр жүйелеріне құрылыс-

монтаждау жұмыстары жүргізілуде.

Өткен жылы жобаның І кезеңінде  10/0,4кВ 35 КТПБ орнаты-
лып, 27 ТП 10/0,4 қосалқы станциясы жөнделіп, 31,65 шақырым 
10/0,4 кВ кабельдік желілер қайта жаңартылды. Биыл 10/0,4кВ 22 
КТПБ орнатылуда, 24 ТП 10/0, 4 кВ қосалқы станциясы жөнделіп, 
56 қосалқы станцияның электр қондырғылары ауыстырылып, 23 
шақырым электр желілері қайта жаңғыртылуда. 

РЕСПУБЛИКАЛЫҚ 
АШЫҚ БІРІНШІЛІК ӨТТІ

Ауданда «Нашақорлыққа жол жоқ!» ұранымен балалар мен 
жасөспірімдер арасында ұлттық жекпе-жек түрінен жарыс өтті. 

Оған еліміздің Шымкент, Қызылорда, Ақтөбе қалаларынан және 
ауданнан 180-ге жуық бала қатысып, бақ сынады.

Жекпе-жекке Ақтөбеден келген халықаралық дәрежедегі 
төреші Әліби Сарин және Шымкенттің ұлттық жекпе-жектен 
аға жаттықтырушысы Бексұлтан Тұрсынов төрелік етті. Жалпы 
командалық есеп бойынша Арал ауданы І орын алса, Ақтөбе об-
лысы ІІ орын иеленді. Жүлделі ІІІ орын Шымкент қаласынан кел-
ген спортшыларға бұйырды. 

МАМАНДАР МАРАПАТ ТӨРІНДЕ
Елімізде жыл сайын тамыз айының алғашқы жексенбісінде 

көлік қызметкерлерінің кәсіби мерекесі аталып өтіледі. Осыған 
сәйкес аудандық «Оқушылар үйінде» мерекелік шара өтіп, сала 
қызметкерлері мен ардагерлері құрметке бөленді. Аудан әкімі 

Мейрамбек Шермағанбет кәсіби мереке иелерін құттықтап,
ізгі ниетін білдірді.

Шара аясында бірқатар сала ардагерлері мен қызметкерлері 
облыс және аудан әкімінің «Алғыс хатымен» марапатталды. 
Сондай-ақ аудандағы ТД-23 Қазалы айналым депосының те-
пловоз машинисі Нұртай Дарменов пен Қазалы пайдалану ва-
гон депосының технигі Жамила Сугуроваға Қазалы ауданының 
Құрмет грамотасы табысталды.

ЭКОЛОГИЯЛЫҚ САПАРМЕН КЕЛДІ
Түркістан облысынан бұқаралық ақпарат құралдарының 

өкілдері ел Президентінің игі бастамасы «Таза Қазақстан» 
республикалық экологиялық акциясы аясында киелі жерлерге 
экологиялық туризм ұйымдастыруда. Экотуризм делегациясы 

Қармақшы ауданында, киелі Қорқыт ата мемориалдық 
кешенінде болды.

Аудан әкімінің орынбасары А.Әнуар, аудандық мәслихат 
төрағасы Ә.Қошалақов және аудандық қоғамдық кеңес төрағасы 
Ә.Құлдүйсенов және мемориалдық мұражай директоры 
Н.Бақтияров кешен басында делегацияға түркі жұртының абызы 
Қорқыт ата жайлы және ауданның тарихы мен даму жолы туралы 
мәліметтер беріп, пікір алмасты.

ПАРТИЯЛЫҚ БЕКЕТ
Ауданға қарасты Қаракеткен ауылдық округінен жаңа 

дәрігерлік амбулатория құрылысына «AMANAT» партиясының 
бастамасымен партиялық бақылау бекеті орналастырылды. 

Басты мақсат – құрылыс сапасын, бөлінген қаражаттың тиімді 
игерілуін, қауіпсіздік ережелерінің сақталуын, жұмысшылардың 
әлеуметтік жағдайын, сондай-ақ жалақының уақытылы берілуін 
бақылау, мониторинг жұмыстарын жүргізіп отыру. Партиялық 
бақылау бекетінің жетекшісі болып партия төрағасы Өмірзақ 
Елеусінов бекітілді.

АБАТТАНДЫРУ ЖҰМЫСТАРЫ 
ЖАЛҒАСУДА

Тереңөзек кентінде абаттандыру жұмыстары қарқынды 
жүруде. Бірінші кезекте, санитарлық тазалау, тротуарлар мен 

тұрғын үйлердің қасбеттерін тиісті қалыпқа келтіру, саябақтарды 
көріктендіру және көгаландыру жұмыстары іске асырылуда. 

Осы орайда, «Жастар аллеясында» биыл абаттандыру 
жұмысын «Техоснастка-Ремсервис» ЖШС атқаруда.

Қазіргі таңда аллеяның екі жағы тегістеліп, тас төселіп, бор-
дюрлар орнатылуда. Жалпы мұндағы жұмыс қыркүйек айында 
аяқталып, қолданысқа беріледі деп күтілуде.

«ҚАН ТАПСЫР – ӨМІР СЫЙЛА!»
Аудандық көпбейінді орталық аурухана мен Қызылорда 

облыстық «Қан орталығы» бірлесіп, «Қан тапсыр – өмір сыйла!» 
акциясын өткізді.

 
Шараның мақсаты – донорлық  қанға мұқтаж жандарға 

көмектесу. Акцияға Шиелі ауданы әкімі аппаратының, аудандық 
дербес бөлімдердің, ауылдық округ әкімі аппарат тарының және 
аудандық мемлекеттік ұйымдардың қызметкерлері, сондай-
ақ мемлекеттік қызметшілер арасында құрылған «Еріктілер» 
кеңесінің мүшелері қатысып, игі бастамаға өз үлестерін қосты.  

МОНИТОРИНГ ЖҮРГІЗІЛУДЕ
«AMANAT» партиясының «Кедергісіз келешек» жобасы ая-

сында мүгедектігі бар жандар үшін кедергісіз орта қалыптастыру 
мақсатында Жаңақорған кентіндегі бірқатар мекемелерге монито-

ринг жұмыстары жүргізілді.

Топ өкілдері нысан иелеріне анықталған кемшіліктерді 
уақытылы ретке келтіру керектігін, мүмкіндігі шектеулі 
жандардың кез келген жерге кедергісіз кіріп-шығуы аса маңызды 
мәселе екенін айтты.

Мониторинг жұмыстарына аудандық партия филиалының 
төрағасы Арман Мажитов, партиялық бақылау комиссиясының 
төрағасы Қалдарбек Тұрабаев пен аудандық мәслихат депутаты 
Лаура Бибасарова қатысты.

Мейрамгүл ДАУЫЛБАЙҚЫЗЫ,
«Сыр бойы»

Ол  ата-аналар мен балалардың 
қуаныш жасын көріп, бірге қуанғанын 
айтты. Грант алу мүмкіндігі әлі де ба-
рын назарға салды. Су тасқынынан 
зардап шеккен аймақтар үшін квота 
қарастырылғанымен, сол аймақтардың 
талапкерлері жалпы конкурс бойынша 
грант ұтып алған. Грант алғандардың 
тек 1130-ы немесе 1,7%-ы мүмкіндікті 
пайдаланған. Оның сөзіне қарағанда, 
3 мыңға дейін талапкер гранттан бас 
тартуы мүмкін. Ол келесі жоғары балл 
жинаған талапкерлерге беріледі. Со-
нымен қатар жергілікті атқарушы 
органдардың, яғни әкімдік грантта-
ры бар. KazEnergy қауымдастығының, 
Қ.А.Яссауи атындағы ХҚТУ-де білім 
алу үшін Түркия Республикасының 
500 грантын, жұмыс берушілер мен 
Түркістандағы Халықаралық туризм 
және қонақжайлылық университетінің 
800 мақсатты грантын қосуға болады. 
Қазақстан халқына қоры 850 грант бөлсе, 
Тұран-Астана университеті «Алтын 
белгі» иегерлеріне грант бөлуде. Министр 
грант ала алмағандарға осы мүмкіндікті 
барынша пайдалануға шақырды. 

Тағы бір айта кетерлігі, елімізде жыл 
сайын мерзімді әскери қызметті атқарып 
келген 3 мың адам жоғары оқуға тегін 
түседі. Ол үшін арнайы комиссия да 

құрылған. Ал байқауға қатысатын сар-
баздар бәрін онлайн режимде көре алады. 

Осы жылдың күзінен бастап мерзімді 
әскери қызмет кезеңінде көзге түскен 
жастар тегін білім алуға мемлекеттік 
грант алып қана қоймай, шәкіртақы 
да алады. Бұдан бөлек, бірінші оқу 
жылы ішінде жоғары оқу орындарының 
жатақханасынан міндетті түрде орын 
бөлінеді. Биыл Қарулы күштер, Ұлт-
тық ұлан мен  Төтенше жағдайлар 
министрлігінің қатарында қызмет еткен 
16 630 сарбаздың 10 268-і жеңілдікпен 
жоғары білім алуға шешім қабылдаған. 
Былтыр көктемде әскерге шақырылған 
сарбаздар тегін оқуға түссе, биыл күзгі 
шақырылымның сарбаздары арасында 1,5 
мың орын таратылады. Бүгінде Қорғаныс 
министрлігінің бастамасымен «Срочни-
ки 2.0» цифрлық платформасы әзірленді. 
Сол жерде сарбаздардың жауынгерлік 
және мемлекеттік-құқықтық даярлығына 
баға қойылады. Осылайша, іріктеу ашық 
жүргізіледі. Ал тегін орындар әрбір 
сарбаздың бағасына қарай автоматты 
түрде таратылады.

Мемлекеттік грантқа қол жеткізе 
алмаған өңірдің түлектеріне жыл сай-
ын облыс әкімінің гранты бөлінеді. 
Мәселен, 2013-2024 жылдар аралығында 
1425 студент облыс әкімінің грантын 
иеленіп, оның 979-ы оқуды бітірген. 
Олардың 450-і жұмыспен қамтылып, 91-і 

жұмыспен қамтудың белсенді шаралары-
на тартылған.

Облыстық жұмыспен қамтуды 
үйлестіру және әлеуметтік бағдарламалар 
басқармасының басшысы Ғабит 
Жаңабаевтың айтуынша, биыл 102 сту-
дент оқуды аяқтап, диплом алған. 

– Оларды жұмыспен қамту мақса-
тында «жұмыс іздеуші» ретінде тіркеуге 
алып, жастар тәжірбиесі, «Ұрпақтар 
сабақтастығы» мен «Алғашқы жұмыс 
орны» жобалары бойынша жұмыспен 
қамту шаралары жүргізілуде. Облыс 
әкі мінің қолдауымен 100 студент ке 
облыстық бюджеттен 99,3 млн теңге қара-
жат бөлініп, аудан, қала бюд жеттеріне 
енгізілді, – деді басқарма басшысы.

Алдағы жылдарға жасалған облыстың 
еңбек ресурстарының балансына сәйкес 
мамандар тапшылығын және алдағы 
уақытта өңірде жүзеге асырылатын 
бірқатар инвестициялық жобалардың 
іске қосылатынын ескере келе бірнеше 
мамандықтарға грант бөлінген. Атап ай-
тар болсақ, медициналық мамандықтарға 
15, су ресурстарын басқару, экология 
және табиғатты пайдалануға  6, құрылыс 
және тау-кен ісіне  6, агрономияға  6, 
инженерлік мамандықтарға  14, өнер 
саласына  15, мал шаруашылығына 
13, азық-түлік өнімдерін өндіру және 
көлікті пайдалану технологияларына  23, 
дінтану мамандықтарына 2 грант даяр-

лау жоспарланған. Бір ерекшелігі, биыл 
өңірге педагогикалық мамандықтарға 
грант бөлінбеген. Өйткені, облыста 
мұғалімдер саны 5 мыңға артық. 

Облыс әкімінің грантына халықтың 
әлеуметтік тұрғыдан осал топтары-
нан шыққан талапкерлер үміткер бола 
алады. Бұл санаттар үшін жан басына 
шаққандағы табысы ең төменгі күнкөріс 
деңгейінің үш еселенген 130221 теңге 
мөлшерінен аспауы тиіс. Ал аз қамтылған 
отбасыларынан шыққан балаларға бір 
еселенген, яғни 43407 теңге мөлшерінен 
аспау қажет. 

Үміткерлерден құжаттарды қабыл-
дау аудандық және қалалық жұмыс-
пен қамту және әлеуметтік бағ-
дарламалар бөлімдерінде 6-15  тамыз 
ара лығында жүргізіледі.  Грантты та-
ғайындау аудан, қала әкімдіктері жа-
нынан құрылған арнайы комиссияның 
шешімімен қабылданады. Үміткерлердің 
отбасындағы кірістерінен бөлек, 
Ұлттық бірыңғай тестілеудің нәтижесі 
мен отбасылық жағдайына басымдық 
беріледі.  Оның ішінде осал топтағы 
жетім, интернат үйінің балалары, 
мүгедектігі барлар, ата-анасының 
мүгедектігі бары, асыраушысынан 
айырылғандарға мүмкіндік көп. 

Айсәуле ҚАРАПАЕВА,
«Сыр бойы»

БАЛЛ мен БАҚ:
Енді қандай мүмкіндіктер бар?

КІРІСПЕ

Қызылорда облысы бойынша тексеру комиссиясы (бұдан әрі – Тексеру 
комиссиясы) «Мемлекеттік аудит және қаржылық бақылау туралы»  Қазақстан 
Республикасының Заңын іске асыру мақсатында өзінің мазмұны бойынша 
жергілікті атқарушы органның есебіне қорытынды болып табылатын 2023 жылғы 
облыстық бюджеттің атқарылуы туралы есепті (бұдан әрі - Есеп) әзірледі. 

Есеп облыстардың, республикалық маңызы бар қалалардың, астананың 
мәслихаттарына облыстардың, республикалық маңызы бар қалалардың, 
астананың тексеру комиссияларының есепті қаржы жылындағы жергілікті 
бюджеттің атқарылуы туралы есепті қалыптастыруы мен ұсынуына қойылатын 
рәсімдік талаптарды қамти отырып әзірленді.

Есепте 2023 жылғы облыстың негізгі әлеуметтік-экономикалық көрсеткіштері 
ұсынылған, облыстық бюджеттің атқарылуына аналитикалық қорытындылар 
көрсетілген, жергілікті бюджеттің түсімдері мен шығыстарының атқарылуына, 
бюджеттік кредиттердің атқарылуы мен өтелуіне талдаулар жасалынған, 
бюджетке түсетін түсімдердің толықтығына, нысаналы трансферттердің, 
бюджеттік кредиттердің пайдаланылуына, облыстық бюджеттің дебиторлық және 
кредиторлық берешектеріне бағалау берілген.

Қызылорда облысының даму жоспарына және басқа да облыстағы 
бағдарламалық құжаттардың іске асырылуы жөніндегі ақпараттар мен бюджеттік 
инвестициялық жобалардың жүзеге асырылуының, мемлекет активтерінің, 
квазимемлекеттік сектор субъектілерінің активтерінің пайдаланылуының 
тиімділігі бағаланған. 

Жүргізілген талдау негізінде Қызылорда облыстық бюджетінің атқарылу 
сапасын және тиімділігін арттыру бойынша тиісті тұжырымдар қалыптастырылып, 
ұсынымдар берілген. 

Тексеру комиссиясының есепті кезеңдегі мемлекеттік аудит және қаржылық 
бақылау жүргізу бойынша қызметінің қорытындылары Есепке қосымшаларда 
берілген.

Тексеру комиссиясы тарапынан 7 аудандар мен Қызылорда қаласы бюд жет -
терінің және де 146 аудандық маңызы бар қала, ауыл, кент, ауылдық округ бюд-
жет  те рінің 2023 жылғы атқарылуына бағалау жүргізіліп, нәтижесімен әзір лен  ген 
есептері тиісті мәслихаттарға белгіленген мерзімге 2024 жылдың 20 сәуі ріне 
дейінгі мерзімде ұсынылды.

І БӨЛІМ. ӨҢІРДІҢ ӘЛЕУМЕТТІК-ЭКОНОМИКАЛЫҚ ДАМУЫНЫҢ НЕГІЗГІ 
КӨРСЕТКІШТЕРІ 

Қызылорда индустриялық-аграрлық облыс, аумағы 226,0 мың шаршы 
шақырым болып республика аумағының 8,3%-ын алып, Қазақстанның 
оңтүстігінде орналасып, құрылғанына 2023 жылы 85 жыл болған. Халық саны 
841,8 мың адамды құрайды. Оның ішінде қалада тұратын халық саны 395 мың 
адам (46,9 %). Облыс халқының 96,1% қазақтар, 1,5% орыстар, басқа ұлт өкілдері 
– 2,4%. 

Облыста 7 аудан, 1 облыстық маңызы бар қала, 2 аудандық маңыздағы 
қала, 2 қалалық маңызы бар кент, 142 ауылдық округ, 230 ауылдық елді мекен 
бар. Облыстың әкімшілік орталығы Қызылорда қаласында 317 мың тұрғын 
қоныстанған. 

Қызылорда облысы экономикасының негізгі әлуметтік-экономикалық 
көрсеткіштерінің орындалуы мынадай болып отыр. 

Жалпы өңірлік өнім көлемі 2023 жылдың қорытындысымен 2417,4 млрд 
теңгені болып, нақты көлем индексі 102,4 пайызды құрады (республика өңірлері 
арасында - 11 орын). 

Облыс экономикасында мұнай-газ секторы айқындаушы сала болып 
табылады. 

Өнеркәсіп кәсіпорындарымен 2023 жылы 1023,9 млрд теңгенің өнімі 
өндіріліп, 2022 жылмен салыстырғанда нақты көлем индексі 103,6%-ды құрады. 

Өнеркәсіп өндірісі көлемінің басым бөлігін 64 пайызын тау-кен өндіру 
өнеркәсібі алса, ал 30,1 пайызын өңдеу өнеркәсібі алып отыр. 

Өнеркәсіп өнімін өндіру көлемі динамикасы, млрд теңге
Көрсеткіштер 2020 жыл 2021 жыл 2022 жыл 2023 жыл

млрд теңге %
Өнеркәсіп, барлығы 653,3 808,6 978,0 1023,9 100
Тау-кен өнеркәсібі 453,6 561,3 669,2 654,3 64
Өңдеу өнеркәсібі 151,9 192,6 250,7 307,8 30,1
Электр энергиясымен 
жабдықтау, газ, бу беру 
және ауа баптау

39,6 45,1 47,7 50,9 4,9

Сумен жабдықтау, кәріз 
жүйесі, қалдықтарды 
жиналуын және бөлінуін 
бақылау

8,2 9,6 10,3 10,8 1,0

Облыс экономикасының тағы бір маңызды саласы бұл – ауыл шаруашылығы. 
Ауыл шаруашылығының жалпы өнімі көлемінің жылма жыл артуы байқалуда. 

Ауыл шаруашылығы жалпы өнім өндіру көлемі динамикасы, млрд теңге
Көрсеткіштер 2020 жыл 2021 жыл 2022 жыл 2023 жыл

Барлығы 145,5 172,9 190,3 224,0

Өсімдік шаруашылығы 89,5 108,6 117,7 141,7

Мал шаруашылығы 52,8 60,9 68,3 77,7

2023 жылы облыс бойынша 195,3 мың гектарға егін егілген, оның ішінде 100,2 
мың гектарға дәнді дақылдар (оның ішінде 88,9 мың гектарына күріш), 4,5 мың 
гектарға майлы дақылдар, 19,8 мың гектарға көкөніс-бақша, картоп дақылдары, 
69,2 мың гектарға мал азығы дақылдары егілген. 

Егіс көлемі мен құрылымы динамикасы, мың гектар
Атауы 2022 жыл 2023 жыл Ауытқу (+/-)

Егіс көлемі, оның ішінде: 188,5 195,3 +6,8
дәнді дақылдар 
(оның ішінде күріш)

91,7
(78,6)

100,2
(88,9)

+8,5
(10,3)

майлы дақылдар 5,9 4,5 -1,4
көкөніс-бақша, картоп дақылдары 19,6 19,8 +0,2
мал азығы дақылдары 71,3 69,2 -2,1

Дәнді дақылдар егісі көлемінің 88,7%-ын күріш егісі алып отыр. 
2023 жылы 436 мың тонна күріш жиналып, әр гектарынан орташа есеппен 49,1 

центнерден өнім жиналған.

Ауыл шаруашылығы өнімдерінің негізгі түрлерін өндіру динамикасы, мың тонна
2022 жыл 2023 жыл Ауытқу (+/-)

мал еті мен құс еті тірілей салмақта 40,6 41,3 +0,7
сиырдың сүті 93,6 94,9 +1,3

Мал шаруашылығы саласында мемлекет тарапынан көрсетілген қолдаулардың 
нәтижесінде өткен жылмен салыстырғанда мал басымен қатар өнім өндіру 
көлемінің артуы қалыптасқан. 

2023 жылы тірілей салмақтағы мал және құс еті көлемі 41,3 мың тоннаны, 
ал өндірілген сиыр сүті көлемі – 94,9 мың тоннаны құрады. Бұл 2022 жылмен 
салыстырғанда тиісінше 1,9 пайызға және 1,4 пайызға  артқаны байқалады. 

Мүйізді ірі қара саны 27,6 мың басқа немесе 7,5%-ға, түйе 2,9 мың басқа 
немесе 5,0%-ға, қой мен ешкі 87,9 мың басқа немесе немесе 12,0%-ға артқан. 

Мал мен құс санының өзгеру динамикасы, мың бас
2022 жыл 2023 жыл Ауытқу (+/-)

Мүйізді ірі қара 382,1 409,7 +27,6
Жылқы 216,4 213,4 -3
Түйе 58,6 61,5 +2,9
Қой мен ешкі 731,6 819,5 +87,9

2023 жылы негізгі капиталға салынған инвестиция көлемі 486,5 млрд теңгені 
құрады немесе 2022 жылдың тиісті кезеңіне 114,2%. 

Негізгі капиталға салынған инвестициялардың қаржыландыру көздерінің 
құрылымы келесідей болды: 

40,3 млрд теңгесі республикалық бюджет, 
93,1 млрд теңгесі жергілікті бюджет, 
282,9 млрд теңгесі меншікті қаражат, 
5,4 млрд теңгесі банктердің кредиттері, 
64,8 млрд теңгесі басқа да қарыз қаражаттары есебінен құралған. 
Негізгі капиталға салынған инвестицияның шығындар түрлері бойынша  

құрылымы келесідей болды:
ғимараттар мен имараттарды салу және күрделі жөндеу жұмыстарына кеткен 

шығындар – 332,8 млрд теңге, 
машиналарды, жабдықтарды және көлік құралдарын сатып алуға және 

күрделі жендеуге кеткен шығындар – 110,8 млрд теңге,  
негізгі капиталға салынған инвестициялар көлеміндегі өзге де шығындар – 

42,8 млрд теңгені құрады. 
Құрылыс жұмыстарының көлемі 183,4 млрд теңгені құрады немесе 2022 

жылдың тиісті кезеңіне 140,4%. 

2023 жылы 740,7 мың шаршы метр тұрғын үйлер пайдалануға берілген 
немесе 2022 жылдың тиісті кезеңіне 108,4%.

Жұмыспен қамту.
Жұмыссыздық деңгейі – 4,9% (2023 жыл). Жұмыспен қамтылған халық саны 

- 331,5 мың адамды, жұмыссыз халық саны - 17,0 мың адамды құрады. 
2023 жылдың қаңтар-желтоқсанында орташа айлық жалақы көлемі 310 926 

теңгені құрап, 2022 жылға қарағанда 18,6%-ға артқан. 
Тұтыну бағаларының индексі 108,8%, оның ішінде азық-түлік тауарлары – 

108,4%.
Әлеуметтік сала.
Әлеуметтік салаға 368,1 млрд теңге қаралған, оның ішінде білім саласына – 

273,7 млрд теңге, денсаулық сақтау саласына – 21,0 млрд теңге.
2023 жылы Қызылорда облысында 1650 орындық 6 мектептің, 4 оқу 

корпусы, оқушылар үй, 300 орындық жатақханасымен бірге 400 орындық физика-
математикалық бағыттағы интернат мектептің және «Жайлы мектеп» ұлттық 
жобасы аясында 6900 орындық 10 мектептің құрылыстары жүргізілді.

Оның ішінде 1850 орындық бастауыш сыныптарға арналған 4 оқу 
корпусының құрылыстары,  Қызылорда қаласы Жезқазған тас жолы бойында 
600 орындық, Шиелі ауданы Байсын елді мекеніндегі 250 орындық №207, және 
Қазалы ауданы Әйтеке би кентіндегі 250 орындық мектеп, Жаңақорған ауданы 
Жаңақорған кентінде Майбекет мөлтек ауданындағы 300 орындық мектептің 
құрылыстары пайдалануға берілді.

2023 жылы денсаулық сақтау саласында 21 нысанның құрылыстары 
жүргізілді. Олар: Қызылорда қаласының сол жағалауында жылына 5000-
10000 донациялық облыстық қан орталығы, Қызылорда қаласында ауысымына 
100 келушіге арналған емханасымен бірге 300 төсектік көпбейінді аурухана 
(онкологиялық бөлімшесімен бірге), Арал ауданы Сексеуіл кентінде 40 төсекке 
арналған ауылдық аурухана құрылысы және 16 амбулатория мен 2 медициналық 
бекеттің құрылыстары. 

Олардың ішінде пайдалануға берілгені: 15 дәрігерлік амбулатория мен 
Қызылорда қаласындағы  Досан ауылындағы медициналық бекет құрылыстары.

Тұрғын үй-коммуналдық шаруашылығы.
01.01.2024 жылғы жағдай бойынша тұрғын үй-коммуналдық шаруашылығы 

саласында жөндеуді қажет ететін жылумен жабдықтау желілерінің үлесі 92,7 
шақырымды немесе жалпы ұзындығының 44,6% құрайды.

Автомобиль жолдарын реконструкциялауға, күрделі жөндеуге және орташа 
жөндеуге, күтіп ұстауға 42,2 млрд теңге қаралған.

Қоғамдық қауіпсіздік. 
Ағымдағы жылдың 12 айында тіркелген қылмыстар санының 9,0%-ға 

төмендегені (2827-ден 2573-ке дейін), оның ішінде ауыр қылмыстар санының 
14,3%-ға  (901-ден 1030-ға дейін) жоғарылағаны байқалады.

Орташа ауырлықтағы қылмыстардың саны 24,3%-ға (1301-ден 985-ке дейін) 
төмендегені тіркелді, аса ауыр қылмыстардың саны 32,3%-ға (62-ден 42-ге дейін) 
төмендеуі тіркелген.

ІІ БӨЛІМ. ОБЛЫСТЫҚ БЮДЖЕТТІҢ АТҚАРЫЛУЫН ТАЛДАУ
Қызылорда облыстық мәслихатының 2022 жылғы 13 желтоқсандағы «2023-

2025 жылдарға арналған облыстық бюджет туралы» № 153 шешімімен, оның 
ішінде; 2023 жылға облыстық бюджет мынадай көлемде бекiтiлген:

1) кірістер – 485 364 608,0 мың теңге, оның ішінде: салықтық түсімдер – 
36 804 705,0 мың теңге, салықтық емес түсімдер – 3 540 402,0 мың теңге, негізгі 
капиталды сатудан түсетін түсімдер – 10000,0 мың теңге, трансферттер түсімі – 
445 009 501,0 мың теңге.

2) шығындар 485 688 899,0 мың теңге;
3) таза бюджеттік кредиттеу – «- 2 218 298,0» мың теңге, бюджеттік кредиттер 

– 8 864 767,0 мың теңге, бюджеттік кредиттерді өтеу – 11 083 065,0 мың теңге. 
4) қаржы активтерімен операциялар бойынша сальдо – 0 теңге, оның ішінде; 

қаржы активтерін сатып алу –0 теңге, мемлекеттік қаржы активтерін сатудан 
түсетін түсімдер – 0. 

5) бюджет тапшылығы (профициті) – 1 894 007,0 мың теңге;
6) бюджет тапшылығын қаржыландыру (профицитін пайдалану)–  

«-1 894 007,0» мың теңге.
Облыстық бюджет параметрлерін нақтылау және түзету тәжірибесі есепті 

жылы да қайталанды. 
Бюджеттің атқарылуы бюджетке барлық бюджет түсімдерінің түрлерін толық 

және уақытылы төлеумен, оларды Бірыңғай қазынашылық шотына  есепке алумен 
және бюджеттік бағдарламалардың мақсаттарына қол жеткізуге бағытталған іс-
шараларды іске асыру мақсатында Бірыңғай қазынашылық шотынан төлемдер 
мен аударымдарды уақытылы жүзеге асырумен қамтамасыз етіледі.

2023 жылы облыстық бюджеттің түсімдері (қарыздардың түсімі мен 
бюд жеттік кридеттер өтеуді есепке алғанда) 577 738 615,2 мың теңге,  
582 108 912,7 мың теңгеге немесе 100,8 пайызға орындалып 4 370 297,5 мың 
теңге артық түскен, оның ішінде кірістер болжамы 100,8 пайызға орындалып 
4 314 418,1 мың теңге артық түссе, бюд жеттік кредиттерді өтеу болжамы 100,5 
пайызға орындалып, 55879,4 мың теңге бюджетке артық түскен, қарыздар 
түсімінің болжамы және трансферттер түсімдері 100,0 пайызға орындалған.

2023 жылғы бюджеттің атқарылуы барысында облыстық бюджеттің өз 
кірістерінің нақтыланған болжамы 51 405 951,6 мың теңге 55 720 369,6 мың 
теңгеге немесе 108,4 % орындалып, 4 314 418,0 мың теңге артық түскен. Оның 
ішінде салықтық түсімдердің жоспары 42 306 883,9 мың теңге 45 066 880,3 мың 
теңгеге немесе 106,5% (артық түскені 2 759 996,4 мың теңге), салықтық емес 
түсімдердің болжамы 9 024 092,7мың теңге 10 576 924,6 мың теңгеге немесе 
117,2% орындалды (артық түскені 1 552 831,9 мың теңге), негізгі капиталды 
сатудан түсетін түсімдер жоспары 74 975,0 мың теңге, түскені 76564,7 мың теңге 
немесе 102,1% (артық түскені 1 589,7 мың теңге).

Жалпы 2023 жылға салықтық түсімдер 106,5%, салықтық емес түсімдер 
117,2% және негізгі капиталды сатудан түсетін түсімдер 102,1% орындалған.

2023 жылы 4 370 297,5 мың теңге түсімдер түсіп, жылдық болжам – 100,8%-ға 
орындалған. Шығыстар 541 466 758,9 мың теңгені құрап, жылдық жоспарланған 
қаражат – 99,6%-ға орындалған.

2024 жылғы 1 қаңтардағы жағдай бойынша бюджет қаражаттарының 
қалдығы 6 302 589,4 мың теңгені құрап, қаржы жылының басындағы бюджет 
қаражаттарының қалдығымен салыстырғанда 4 721 463,6 мың теңгеге артқан. 

Мәслихат шешімін орындау мақсатында  Қызылорда облысының әкімдігі   
19.12.2022 жылғы «2023-2025 жылдарға арналған облыстық бюджет туралы» 
Қызылорда облыстық мәслихатының 2022 жылғы 13 желтоқсандағы №153 
шешімін іске асыру туралы» №690 қаулысы қабылданып, жалпы 2023 жылы 
облыстық бюджет 6 рет нақтыланса, 14 рет облыстық бюджетке түзетулер 
жүргізілген.

2.1. Облыстық бюджетке түскен түсімдердің атқарылуын бағалау
2023 жылғы облыстық бюджеттің түсімдер болжамы «2023-2025 

жылдарға арналған облыстық бюджет туралы» Қызылорда облыстық 
мәслихатының 2022 жылғы 13 жел тоқсандағы №153 шешімімен  505 074 184,0  
мың теңге көлемінде бекітілген. 2023 жылғы облыстық бюджеттің 
бекітілген түсімдер болжамының құрылымында кірістердің үлесі – 96, 
1%-ды (485 364 608,0 мың теңге), өтелген бюджеттік кредиттердің үлесі – 
2,2%-ды (11 083 065,0 мың теңге), қарыздар түсімдерінің үлесі –1,7%-ды  
(8 626 511,0 мың теңге) құрады.

Жыл көлемінде жүргізілген, бюджетті нақтылау мен түзетулердің 
нәтижесінде облыстық бюджет түсімдерінің жоспары 577738615,2 мың теңгені 
құрап, бекітілген бюджетпен салыстырғанда 72664431,2 мың теңгеге немесе 
14,4%-ға артты. 

2023 жылдың қорытындысымен облыстық бюджеттің түсімдер болжамы 
100,8%-ға орындалып, нақты 582 108 912,7 мың теңге түсім түскен. Яғни, 
түзетілген болжамнан 4 370 297,5 мың теңге қаражат артық түскен, оның ішінде: 
кірістер болжамы 100,8 пайызға орындалып – 4 314 418,1 мың теңге артық түскен, 
бюджеттік кредиттерді өтеу болжамы 100,5 пайызға орындалған 55879,4 мың 
теңге  артық түскен, қарыздар түсімінің болжамы 100,0 пайызға орындалған.

Жыл басында қалыптасқан бюджет қаражатының бос қалдықтары  
1 581 125,8 мың теңге толық көлемде жергілікті бюджеттік бағдарламаларды іске 
асыруға бағытталған.

 
2023 жылғы облыстық бюджеттің түсімдері туралы ақпарат

мың теңге
2022

жылғы есеп
2023

жылға 
бекітілген

2023 жыл 2022 ж. фактіге 
2023 жылғы факт

Түзетілген 
бюджет

Атқарылу (+,- ) Ат-
қарыл

%-і

(+,- ) %

Түсім дер 497982011,5 505074184,0 577738615,2 582108912,7 4370297,5 100,8 84126901,2 116,8

Кірістер, 
соның 
ішінде

474761749,9 485364608,0 548928423,4 553242841,5 4314418,1 100,8 55260830.0 111,1

Салық тық 
түсімдер

34631395,3 36804705 42306883,9 45066880,3 2759996,4 106,5 10435484,7 130,1

Салық-
тық емес 
түсім дер

6004557,7 3540402 9024092,7 10576924,6 1552831,9 117,2 4572366.8 176,1

Негізгі 
капитал -
ды 
сатудан 
түсетін 
түсімдер

64416,8 10000 74975 76564,7 1589,7 102,1 12147,9 118,8

Транс-
ферт тер 
түсім дері

434061380,2 445009501 497522471,8 497522471,9 0.1 100,0 63461091,6 114,6

Бюджет-
тік 
кредит-
терді 
өтеу

10999972,6 11083065 11223111,8 11278991,2 10055879,4 100,4 279018,6 102,5

Қарыз дар 
түсім дері

12220289,0 8626511 17587080,0 17587080,0 0 100,0 5366791,0 143,9

Дереккөз: Облыстық экономика және қаржы басқармасының бюджеттің 
атқарылуы туралы есебі

2.2. Облыстық бюджет кірістерінің атқарылуын бағалау
Жалпы кірістер 2023 жылдың басында 485 364 604,0 мың теңгеге бекітілсе, 

жыл ішінде 548 928 423,4 мың теңгеге түзетіліп, нақты түскені 553 242 
841,5 мың теңгеге немесе 100,8 пайызға орындалып 4 314 418,1 мың теңге 
артық түскен, оның ішінде салықтық түсімдері 106,8 пайызға орындалып 
2 759 996,4 мың теңге, салықтық емес түсімдер 117,2 пайызға орындалып  
1 552 831,8 мың теңге, негізгі капиталды сатудан түсетін түсімдер 102,1 пайызға 
орындалып 1589,7 мың теңге артық түссе, трансферттер түсімі 100,0 пайызға 
орындалған.

   Кірістер атауы 2023 жылы (мың теңге)
Бекітілгені Түзетілгені Атқарылуы % Артық, кем 

түскені
Салықтық түсімдер 36804705 42306883,9 45066880,3 106,5 2759996,4
Салықтық емес түсімдер 3540402 9024092,7 10576924,6 117,2 1552831,9
Негізгі капиталды 
сатудан түсетін түсімдер

10000 74975 76564,7 102,1 1589,7

Трансферттер 445009501 497522471,8 497522471,9 100 0,1
Жиыны 485364608,0 548928423,4 553242841,5 100,8 4314418,19

Жоғарыдағы кестедегі көрсеткіштерді талдай келе 2023 жылы болжамдалған 
жоспарлар артығымен орындалып, кірістердің артуына қол жеткізілген. 

Облыстық бюджет кірістерінің құрылымында негізгі көздер трансферттер 
түсімдері мен салық түсімдері болды, олар тиісінше 90,7% және 7,7% құрады.

Қызылорда облыстық бюджетінің 2023 жылғы кірістер болжамы       485 364 
608,0 мың теңге көлемінде бекітіліп, 2021 жылмен салыстырғанда 88 186 979,0 
мың теңгеге (397177629,0 мың теңге), 2022 жылмен салыстырғанда 48 882 024,0 
мың теңгеге (436482584,0 мың теңге) артып отыр. Есепті жылы жүргізілген, 
бюджетті нақтылау мен түзетулердің нәтижесінде облыстық бюджет кірістерінің 
жоспары 548 928 423,4 мың теңгені құрап, бекітілген бюджетпен салыстырғанда 
63 563 815,4 мың теңгеге немесе 11,5%-ға артты.

2023 жыл қорытындысы бойынша облыстық бюджет 
кірістерінің құрылымы

млн теңге

2.2.1. Салықтық түсімдерді талдау
Қызылорда облыстық бюджетінің 2023 жылғы жалпы кірістер болжамының 7,7 

пайызын немесе 42 306 883,9 мың теңгесін салықтық түсімдер құрайды. Салықтық 
түсімдердің бекітілген болжамы 36 804 705, 0 мың теңге болса, түзетілген болжамы 
42 306 883,9 мың теңге болып, жыл көлемінде 5 502 178,9 мың теңгеге ұлғайтылып, 
2023 жылы нақты 45 066 880,3  мың теңге салықтық түсімдер түсіп, болжамнан 2 
759 996,4 мың теңге артық түсім түскен немесе орындалуы 106,5 % құраған.

2023 жылғы салықтық түсімдердің түзетілген болжамы 2022 жылмен 
салыстырғанда 8 015 428,4 (34 291 455,5 мың теңге) мың теңгеге, 2021 жылмен 
салыстырғанда 13 034 588,9 (29 272 295,0 мың теңге) мың теңгеге артқан.

Салықтық түсімдердің құрамында жеке табыс салығы – 52,6 пайызды, 
әлеуметтік салық – 43,3 пайызды, тауарларға, жұмыстарға және қызметтерге 
салы натын iшкi салықтар – 4,1 пайызды құрай отырып бекітілсе, жыл 
көлеміндегі өзгерістерге сәйкес түзетілген болжамда табыс салығы -  
55,5 пайызды, әлеуметтік салық – 41,3 пайызды, тауарларға, жұмыстарға және қыз-
меттерге салынатын iшкi салықтар – 3,2 пайызды құраған.

«2023-2025 жылдарға арналған облыстық бюджет туралы» Қызылорда 
облыстық мәслихатының 2021 жылғы 13 желтоқсандағы №153 шешімімен 2023 
жылға арналған аудандар мен Қызылорда қаласының бюджеттерінен облыстық 
бюджетке кірістерді бөлу нормативтері 50-90 пайыз аралығында белгіленген.

2023 жылдың қорытындысы бойынша облыстық бюджетке түсетін салық 
түсімдерінің құрылымында негізгі салық түрлері еңбекақы төлеу қорынан 
есептелетін және салық түсімдерінің жалпы үлесінің 96,0%-ын құрайтын жеке 
табыс және әлеуметтік салықтар болып табылды. 

2023 жылға облыстық бюджетке нақты түскен салық кірістерінің көлемі 
жекелеген салық түрлері бөлінісінде төмендегі кестеде берілген.

Салық түсімдерінің құрылымы
млн теңге

Салық түсімдердін 
атауы

2022 
жылғы 
түзетіл-

ген
жылдық 
бюджеті

2022 
жылғы 
нақты

2023 
жылғы 

бекітіл ген 
жылдық 
бюджеті

2023 
жылғы  
түзетіл-

ген 
жылдық 
бюджеті

2023 
жылғы 
нақты

Орын-
далу %

2023 
жылғы 
2022 

жылға өсу 
қарқыны

(%)

Салық түсімдері, 
соның ішінде 34291,5 34631,4 36804,7 42306,9 45066,9 106,5 130,1

Жеке табыс салығы 18360,9 18997,7 19365,0 23450,8 24927,1 106,3 131,2

Соның ішінде: 
төлем көзінен 
салық салынатын 
табыстардан 
ұсталатын жеке 
табыс салығы

17607,1 18177,7 18811,1 20971,8 22318,6 106,4 122,8

төлем көзінен 
салық салынбайтын 
табыстардан 
ұсталатын жеке 
табыс салығы

499,6 575,0 270,0 2158,1 2277,6 105,5 396,1

төлем көзінен 
салық салынбайтын 
шетелдік 
азаматтардан 
табыстарынан 
ұсталатын жеке 
табыс салығы

254,2 244,9 283,9 320,8 330,8 103,1 135,1

Әлеуметтік салық 13808,8 14248,2 15920,1 17481,8 18651,9 106,7 130,9
Тауарларға, 
жұмыстарға жєне 
көрсетілетін 
қызметтерге 
салынатын iшкi 
салықтар

2121,7 1385,5 1519,6 1374,3 1488,0 108,3 107,4

Оның ішінде:
Табиғи және басқа 
да ресурстарды 
пайдаланғаны үшiн 
түсетiн түсiмдер

1996,7 1244,5 1439,6 1134,3 1242,0 109,5 86,2

Жұмыс берушілерге 
Қазақстан 
Республикасына 
шетелдік жұмыс 
күшін тартуға 
рұқсатты бергені 
және (немесе) 
ұзартқаны үшін алым

125,0 141,0 80,0 240,0 246,0 102,1 174,4

Салықтық түсімдер болжамының 2 759 996,4 мың теңгеге негізінен мына 
себептерге байланысты артық орындалуы орын алған: 

«Төлем көзінен салық салынатын табыстардан ұсталатын жеке табыс салығы» 
болжамынан 1 346 811,7 мың теңге, «Әлеуметтік салық» болжамынан   1 170 062,5 
мың теңге артық түсуі облыстағы бюджеттік ұйымдардың еңбекақысының ұлғаюы 
есебінен болып отыр;

«Қоршаған ортаға жағымсыз әсер еткені үшін төлемақы» сыныбы бойынша 
жоспар 113,1 пайызға орындалған, жоспар бойынша 778324,4 мың теңгені құраса, 
нақты түсім 880148,3 мың теңгені құраған. Жоспардың артық орындалуының 
себебі: ірі компаниялардан ірі көлемде түсімдер келіп түсуінен болып отыр 
(«ПетроҚазақстан Кұмкөл Ресорсиз» АҚ -91414,0 мың теңге, «КАЗПЕТРОЛ ГРУП» 
ЖШС-і – 72067,8 мың теңге, «Газопровод Бейнеу-Шымкент» ЖШС-і-63854,1 мың 
теңге, «СКЗ-U» ЖШС-і – 52530,8 мың теңге, «Компания Шиелі Цемент» ЖШС-і 
-44711,9 мың теңге, «СП Казгермунай» ЖШС-і -38399,4 мың теңге т.с.с.). 

«Жұмыс берушілерге Қазақстан Республикасына шетелдік жұмыс күшін 
тартуға рұқсатты бергені және (немесе) ұзартқаны үшін алым» сыныбы бойынша 
бекітілген бюджет 80 000,0 мың теңгені құраса, түзетілген бюджет 239999,6 мың 
теңгені құрады. Жыл қорытындысымен 5 983,1 мың теңге болжамнан артық түскен. 
Қызылорда облысына 2023 жылы шетелдік жұмыс күшін тартуға рұқсат беру және 
(немесе) ұзартуға 245 982,7  мың теңге салық алымы алынды. 

Салықтық түсімдердің динамикасы
млн теңге

Салықтар 2019 жыл 2020 жыл 2021 жыл 2022 жыл 2023 жыл

ЖТС 4989,1 6157,3 14957,9 18997,7 24927,1

Әлеуметтік салық 4854,4 5570,7 11909,7 14248,2 18651,9

Табиғи ресурстарды пайдалану 11131,5 1142,5 2729,8 1244,5 1241,9

Кәсіпкерлік қызмет үшін алымдар 115,7 116,1 120,4 141,0 246,0

Басқа да салықтық түсімдер 0 0 0,1 0 0,1

Барлығы: 21090,7 12986,6 29717,9 34631,4 45067,0

Жалпы 2019-2023 жылдар кезеңінде салық түсімдерінің оң динамикасы 
байқалады.

2.2.2. Салықтық емес түсімдерді талдау
Салықтық емес түсімдердің 2023 жылға бекітілген болжамы 3 540 402,0  

мың теңге болса, түзетілген 9 024 092,7 мың теңге болып, бекітілген бюджетпен 
салыстырғанда 5 483 690,7 мың теңгеге немесе 2,5 есеге  ұлғайтылып, нақты  
10 576 924,5 мың теңге салықтық емес түсімдер түсіп, болжам 117,2% немесе 
болжамнан 1 552 831,8 мың теңге артық түсім түскен.

Салықтан тыс түсімдерінің құрылымы
млн теңге

Салықтан тыс түсімдері-
нің атауы

2022 
жылғы 
нақты 

түсімдер

2023 
жылғы 

бекітілген 
жылдық 
бюджет

2023 
жылғы 

түзетілген 
жылдық 
бюджет

2023 
жылғы 
нақты 

түсімдер

2023 
жылғы 

түзетілген 
жоспар дың 
орын далуы 

%

2022 ж. өсу 
қарқыны % 

(+,-)

Салықтан тыс түсімдері, 
барлығы: 6004,6 3540,4 9024,1 10576,9 117,2 176,1

Мемлекеттік кәсіпорын-
дардың таза кірісі 
бөлігінің түсімдері

108,2 11,5 95,5 97,1 101,7 -10,3

Мемлекет меншігіндегі 
мүлікті жалға беруден 
түсетін кірістер

121,0 35 122 144,1 118,1 119,1

Мемлекеттік бюджеттен 
берілген кредиттер 
бойынша сыйақылар

1117,0 1285,7 1297,1 1298,1 100,1 116,2

Жергілікті бюджеттен 
қаржы ланды рылатын 
мемлекеттік мекемелер 
ұйым дастыра тын 
мемлекеттік сатып 
алуды өткізуден түсетін 
ақшаның түсімі

3,3 2,6 2,4 3,1 125,6 -6,1

Мемлекеттік бюджеттен 
қаржы ландыры латын 
мемлекеттік мекемелер 
салатын айыппұлдар, 
өсімпұлдар, санкциялар, 
өндіріп алулар

1403,3 2836,4 3048,1 107,5 217,2

Жергілікті бюджеттен 
қаржы ландыры латын 
облыстардың, респуб-
ликалық маңызы бар 
қаланың ішкі істер 
департа менттері, 
олардың аумақтық 
бөлімшелері салатын 
әкiмшiлiк айыппұлдар, 
өсiмпұлдар, санкциялар, 
өндiрiп алулар

1388,8 2100 2218,8 105,7 159,7

Жергілікті бюджеттен 
қаржы ландыры латын 
мемлекеттік мекеме-
лермен алынатын өзге де 
айып пұлдар, өсімпұлдар, 
санкциялар

7,2 15,1 22,9 151,7 318,1 

Өзге де салықтан тыс 
түсімдер: 3251,7 2205,6 4670,7 5986,5 128,2 184,1

соның ішінде бұрын 
жергілікті бюджеттен 
алынған, пайдаланыл-
маған қаражатты қайтару

457,9 960,4 1082,1 112,7 236,7

жергілікті бюджетке 
түсетін салықтан тыс 
басқа да түсімдер

385,2 40 89 146,4 164,5 -263,1

Өңірдің әлеуметтік-
экономи калық дамуы 
және оның инфра-
құрылымы ның дамуына 
аударулары

2408,6 2165,6 3621,3 4758,1 131,4 197,5

Салықтық емес түсімдер болжамының 1552,8 мың теңгеге артық орындалуы 
салықтық емес түсімдердің мына түрлері бойынша орын алып отыр:

«Коммуналдық мемлекеттік кәсіпорындардың таза кірісінің бір бөлігінің 
түсімдері» сыныбы бойынша бекітілген бюджет 11 506,0 мың теңгені құраса, жыл 
көлемінде мәслихат шешімдерімен 95 457,1 мың теңгеге нақтыланған. Қызылорда 
облыстық коммуналдық меншігіне қарасты ұйымдардың жоспарланбаған табыстар 
есебінен 1 611,7 мың теңге артық түсім түсіп, нақты түсім 97068,8 мың теңге 
немесе орындалуы 101,7% құрады. 2023 жылдың қорытындысымен жоспарланған 
қаржыдан нақты төлемдердің артық түсуіне сәйкес кәсіпорындардың таза кірістері 
артып «Табиғат» МКК 494,6 мың теңге және «Қармақшы аудандық ветеринарлық 
станциясы» МКК – 1117,7 мың теңге түсті. Жүргізілген тексеру қорытындысымен 
2022 жылы Қызылорда облысының білім басқармасының «И. Әбдікарімов 
атындағы Қызылорда аграрлық техникалық жоғары колледжі» КМҚК-нан 
бір реттік 11072,1 мың теңге түсті. 2023 жылғы түсімдер көлемі өткен жылмен 
салыстырғанда 11149,0 мың теңгеге азайған (2022 жылы облыстық бюджетке 
108217,8 мың теңге түсті).

Коммуналдық меншіктегі мүлікті жалға алудан түсетін кірістер болжамы 
бекітілген жоспар 35000 мың теңгені, нақтыланған жоспар 122000 мың теңгені 
құрап, нақты 144136,8 мың теңгеге немесе 118,1 % орындалып 22136,8 мың теңге 
артық түсім кірістелді. Жалпы жалға берілген алаңдардың көлемі 20,0 мың шаршы 
метр құрады, мемлекеттік тұрғын үй емес жайлардың мүліктік жалға беруге 460 
келісім-шарттар жасалды. 2023 жылы тендер өткізу барысында мүлікті жалға беру 
төлемдерінің өсуіне сәйкес түсімдер көлемі 2022 жылмен салыстырғанда 23102,3 
мың теңгеге өсті (2022 жылы бюджетке 121034,5 мың теңге түсті).

Облыстық бюджеттен аудандық (облыстық маңызы бар қалалардың) жергілікті 
атқарушы органдарына берілген бюджеттік кредиттердің сыйақыларының 
бекітілген жоспары 1285679 мың теңге, нақтыланған жоспар 1297112 мың теңгені 
құрап, нақты 1298062,3 мың теңгеге немесе 100% орындалды. Артық түскені 
950,3 мың теңге. Асыра орындалу негізінен мамандандырылған ұйымдардың 
жеке тұлғалардан бұрын жастардың кәсіпкерлік бастамасына жәрдемдесуге 
алынған кредиттері бойынша 889,5 мың теңге қаражаттың артық аударылуынан 
қалыптасқан.

Жергілікті бюджеттен қаржыландырылатын мемлекеттік мекемелермен 
ұйымдастырылатын мемлекеттік сатып алуларды өткізу бойынша бекітілген 
жоспар 2600 мың теңге, нақтыланған жоспар 2400,0 мың теңгені құрап, 3013,6 
мың теңгеге немесе 125,6% орындалды, артық түскені 613,6 мың теңге. Асыра 
орындалу мемлекеттік мекемелер өткізген мемлекеттік сатып алулар негізіндегі 
келісім-шарт талаптарының орындалмауына және тұрақсыздық айыппұлдарын 
төлеген салымшылар санының артуына сәйкес қалыптасқан.

Жергілікті бюджеттен қаржыландырылатын мемлекеттік мекемелер тарапынан 
салынатын айыппұлдар, өсімпұлдар, санкциялар, өндіріп алулар бойынша 
бекітілген жоспармен қаржы қаралмаған, нақтыланған (түзетілген) жоспармен 
2836431,4 мың теңгені құрады. Нақты орындалғаны 3048109,6 мың теңге немесе 
107,5%, артық түскені 211678,2 мың теңге, оның ішінде: мемлекеттік мекемелер 
тарапынан салынатын әкімшілік айыппұлдар, өсімпұлдар, санкциялар, өндіріп 
алулардан 930,2 мың теңге (111,6%); ішкі істер департаменті тарапынан салынатын 
әкімшілік айыппұлдардан 118847,2 мың теңге (105,7%); сот орындаушылары, 
приставтар мен соттардың басқа қызметкерлер тарапынан салынатын әкімшілік 
айыппұлдар, өсімпұлдар, санкциялар, өндіріп алулар бойынша 82947 мың 
теңге (111,8%). Бюджетке түскен өткен жылдардағы қарыздардармен құзырлы 
органдармен салынған өсімпұлдар санының көбейуіне байланысты айыппұлдар 
көлемі 2022 жылмен салыстырғанда 1644847,8 мың теңгеге артқан (2022 жылы 
облыстық бюджетке 1403251,8 мың теңге түсті). Сонымен қатар, 2023 жылдың 
1 қаңтарынан бастап бұрын республикалық бюджетке жоспарланып жүрген 
сот орындаушыларымен салынатын айыппұлдар көлемі (782947,5 мың теңге) 
облыстық бюджетке түсе бастады.

2023 жылы өңірдің әлеуметтік-экономикалық дамуы және оның 
инфрақұрылымын дамытуға жер қойнауын пайдаланушылардың аударымдары 
бойынша бекітілген жоспар 2165617 мың теңге, нақтыланған жоспар 3621338,9 
мың теңгені құрап, облыстық бюджетке нақты 4758065,5 мың теңге (131,4%) түсті. 
Өңірдің әлеуметтік-экономикалық дамуы аударымдары бойынша меморандумға 
сәйкес бірқатар мұнай өндіруші компаниялардан меморандум бойынша бюджетке 
1136726,6 мың теңге жоспардан тыс аударымдар түсті, оның ішінде: «СНПС 
-Айданмұнай» АҚ -20 млн теңге, «СП Казгермұнай» ЖШС-600 млн теңге, 
«Байкен-U» ЖШС-94 млн теңге, «Саутс Ойл» ЖШС-300 млн теңге, «РУ-6» ЖШС-
95 млн теңге, «Тузкольмунайгаз оперейтинг» ЖШС-160 млн теңге және т.б., сондай-
ақ 2022 жылы «СП-Хорасан-U» ЖШС -165 млн теңге қате аударылған қаражат кері 
қайтарылды). Қызылорда қаласында салынуы жоспарланған оқушылар сарайының 
құрылысына «СП-Казгермұнай» ЖШС-нің бір жолғы төлеген аударымдарына 
сәйкес аталған түсімдер көлемі 2022 жылмен салыстырғанда 2349452,1 мың 
теңгеге өсті (2022 жылы бюджетке түскені 2408613,4 мың теңге).

Салықтан тыс түсімдер динамикасы
млн теңге

Салықтан тыс түсімдер 2019 
жыл

2020 
жыл

2021 
жыл

2022 
жыл

2023 
жыл

Мемлекеттік кәсіпорындардың таза кірісі 
бөлігінің түсімдері 39,8 115,9 50,7 108,2 97,1

Мемлекет меншігіндегі мүлікті жалға беруден 
түсетін кірістер 46,0 31,2 54,3 121,0 144,1

Мемлекеттік бюджеттен берілген кредиттер 
бойынша сыйақылар 143,2 92,6 995,5 1117,0 1298,1

Мемлекеттік бюджеттен қаржыландырылатын 
мемлекеттік мекемелер ұйымдастыратын 
мемлекеттік сатып алуды өткізуден түсетін 
ақша түсімдері

0,4 0,1 0,5 3,3 3,1

Мемлекеттік бюджеттен 
қаржыландырылатын, сондай-ақ Қазақстан 
Республикасы ұлттық Банкінің бюджетінен 
(шығыстар сметасынан) ұсталатын және 
қаржыландырылатын мемлекеттік мекемелер 
салатын айыппұлдар, өсімпұлдар, санкциялар, 
өндіріп алулар

637,0 1032,0 1414,6 1403,3 3048,1

Өзге де салықтық емес түсiмдер 2035,5 3568,4 4880,1 3251,7 5986,5

Оның ішінде: Өңірдің әлеуметтік-
экономикалық дамуы мен оның 
инфрақұрылымын дамытуға жер қойнауын 
пайдаланушылардың аударымдары

1445,0 3077,6 2411,5 2408,6 4758,1

 Барлығы: 2901,9 4840,2 7395,7 6004,5 10576,9

Негізгі салықтық емес түсімдер серпіні 2019-2023 жылдар аралығында 
тұрақты өсуді көрсетеді.

Алайда, жер қойнауын пайдаланушылардың өңірдің әлеуметтік-экономикалық 
дамуына аударымдарынан түсетін түсімдер серпіні тұрақты өсуді көрсетпейді.

2.2.3. Негізгі капиталды сатудан түскен түсімдерді талдау
Жергілікті бюджеттен қаржыландырылатын мемлекеттік мекемелерге 

бекітілген мүлікті сатудан түсетін түсімдер бойынша бекітілген жоспар 10000,0 
мың теңге, нақтыланған (түзетілген) жоспар 74975,0 мың теңгені құрап, 78564,7 
мың теңгеге немесе 102,1% орындалды, 1589,7 мың теңге артық түсті. Аукцион 
тәсілі арқылы облыстық коммуналдық меншіктегі, ұстап тұру экономикалық 
тұрғыдан тиімсіз болып табылатын барлығы 63 нысан (62 автокөлік және 1 қойма 
(теңгерім ұстаушы «Ғарыш-инфрақұрылым» КММ-нің Салқын қойма ғимараты)) 
сатылды. Асыра орындау сатылған автокөлік санының жоспарланған автокөлік 
санынан артық болуынан қалыптасты. Былтырғы жылмен (2022 жылы бюджетке 
64416,8 мың теңге түсті) салыстырғанда аталған түсім көлемі 14147,9 мың теңгеге 
артқан.

2.2.4. Трансферттер түсімдерін талдау
Облыстық бюджетке түсетін трансферттер бойынша бекітілген бюджет 

445009501 мың теңге, нақтыланған бюджет 497165997,2 мың теңге, түзетілген 
бюджет 497522471,8 мың теңгені құрады. Нақты түскені 497522471,9 мың теңге 
немесе толығымен 100% түсті, оның ішінде:

Трансферттер түсімдері ішіндегі аудандық (қалалық) бюджеттерден алынатын 
трансферттер жоспары 9889611,2 мың теңге, Қызылорда қаласы мен барлық 
аудандық бюджеттерден нысаналы пайдаланылмаған (толық пайдаланылмаған) 
трансферттерді қайтару бойынша 257576,5 мың теңге түсті (100%);

аудандық (облыстық маңызы бар қалалардың) бюджеттерден облыстық 
бюджеттің ысырабын өтеуге 9342589,2 мың теңгені құрады (100%);

Жергілікті атқарушы органдардың шешімі бойынша толық пайдалануға 
рұқсат етілген, өткен қаржы жылында бөлінген, пайдаланылмаған (түгел 
пайдаланылмаған) нысаналы даму трансферттерінің сомасын қайтарудан –86225,2 
мың теңге (100%);

Қазақстан Республикасының Ұлттық қорынан берілетін нысаналы 
трансферт есебінен республикалық бюджеттен бөлінген пайдаланылмаған (түгел 
пайдаланылмаған) нысаналы трансферттердің сомасын қайтарудан 203220,3 мың 
теңге (100%);

Республикалық бюджеттен 487632860,7 мың теңге трансферттер алынды 
(100,0%).

Облыстық бюджеттен бұрын берілген бюджеттік кредиттерді өтеу бойынша 
бекітілген жоспар 11083065 мың теңге, нақтыланған (түзетілген) жоспар 11223111,8 
мың теңгені құрады, бюджетке нақты түскені11278991,2 мың теңге (100,5%), 
жеке тұлғалар мен мамандандырылған ұйымдардың кредитерді мерзімінен бұрын 
өтеуіне сәйкес бюджетке артық түскені 55879,4 мың теңге.

2022 жылмен салыстырғанда республикалық бюджеттен алынатын 
трансферттердің көлемі (субвенцияны есепке алмағанда) 67524265,9 мың теңгеге 
кеміген. 

Жалпы алғанда облыстық бюджет кірістер болжамының құрамындағы 
республикалық бюджеттен берілетін трансферттердің үлесі 88,8% құраған  
(2022 жылы бұл көрсеткіш 71,5%, 2021 жылы бұл көрсеткіш 69,2%, 2020 жылы 
бұл көрсеткіш 92,5%, 2019 жылы бұл көрсеткіш 89,4%, 2018 жылы 87,1% құраған 
болатын). Облыстық бюджеттің құрамындағы өз кірістерінің үлесі 9,3% құрауы 
(2022 жылы бұл көрсеткіш 8,4%, 2021 жылы бұл көрсеткіш 8,7%, 2020 жылы 
бұл көрсеткіш 5,6%, 2019 жылы бұл көрсеткіш 9%, 2018 жылы - 11,3% құраған 
болатын), бұл облыс бюджетінің республикалық бюджетке деген тәуелділігінің 
динамикасын көрсетеді.

2.3. Жергілікті бюджет шығыстарының атқарылуын бағалау
Есепті жылы Қызылорда облыстық бюджетінің шығыс бөлігінде атқарылуы, 

өткен жылдардағыдай, барлық шығыстар баптары бойынша жоспарлы 
көрсеткіштердің бірнеше мәрте өзгертілуі жағдайында жүзеге асырылды. 2023 
жылдың қорытындысы бойынша облыстық бюджет шығыстарының жалпы сомасы 
577 387 454,6 мың теңгені құрады, оның ішінде шығындар – 541 466 758,9 мың 
теңге, бюджеттік кредиттер – 19 025 335,0 мың теңге, қаржылық активтерін сатып 
алу  сомасы – 6 291 830,0 мың теңге, қарыздарды өтеуге жұмсалған қаражаттар – 
10 603 530,7 мың теңге.

Қызылорда облыстық мәслихатының 
    2024 жылғы 24 шілдедегі № 109 шешіміне 

ҚҰЖАТ
2021-2023 жылдардағы Қызылорда облыстық бюджетінің 

шығыстарының атқарылуының динамикасы мен құрылымдық үлесі
2021 2022 2023 2021 2022 2023

млн.теңге үлесі, %
Шығыстар 443756,6 501891,4 577387,4 100 100 100
Шығындар 419483,9 475816,3 541466,8 94,5 94,8 93,8
Бюджеттік кредиттер 14215,2 14776,9 19025,3 3,2 2,9 3,3
Қаржы активтерін 
сатып алу 1251,9 1883,1 6291,8 0,3 0,4 1,1

Қарыздарды өтеу 8805,5 9415,1 10603,5 2,0 1,9 1,8

2023 жылғы облыстық бюджет шығыстарының жоспары 505 074 184,0 
мың теңге көлемінде бекітілген. Жыл көлемінде жүргізілген нақтылаулар мен 
түзетулердің нәтижесінде шығыстар жоспары 579 319 741,0 мың теңгені құрап, 
бекітілген параметрден 74 245 557,0 мың теңгеге артқан. Түзетілген жоспар 
577 387 449,0 мың теңгеге немесе 99,6%-ға орындалып, игерілмеген қаражат  
1 932 292,0 мың теңгені құраған, оның ішінде шығындардан 1 932 285,4 мың теңге, 
бюджеттік кредиттерден – 1,0 мың теңге, қаржы активтер сатып алу – 0,0 мың 
теңге, қарыздарды өтеуден – 5,6 мың теңге игерілмеген.

2023 жылғы облыстық бюджет шығыстарының атқарылуы
Бекітілген 

жоспар
Түзетілген 

жоспар
Кассалық 

атқарылуы
Игерілмеген 

қаражат
Атқар-
ылуы

мың теңге %
Шығыстар 505074184,0 579319741,0 577387449,0 1932292,0 99,6
Шығындар 485688899,0 543399044,3 541466758,9 1932285,4 99,6
Бюджеттік 
кредиттер 8864767,0 19025336,0 19025335,0 1,0 100

Қаржы 
активтерін 
сатып алу

0 6291830,0 6291830,0 0,0 100

Қарыздарды 
өтеу 10520518,0 10603530,7 10603525,1 5,6 100

2.3.1. Жергілікті бюджет шығындарының атқарылуын талдау
2023 жылы облыстық бюджет шығындарының түзетілген көлемі 543399044,3 

мың теңге болып, 541466758,9 мың теңгеге немесе 99,6%-ға орындалған. 
Игерілмеген қаражат көлемі 1932285,4 мың теңгені құраған.

Оның ішінде игерілмеген бюджет қаражатының жалпы сомасы негізінен мына 
басқармалар бойынша қалыптасқан:

- 54436,8 мың теңге – Экономика және қаржы басқармасы;
- 671467,2 мың теңге – Білім беру басқармасы;
- 3259,5 мың теңге – Облыс әкімінің аппараты;
- 24458,6 мың теңге – Атқарушы ішкі істер органы;
- 500896,4 мың теңге – Құрылыс, сәулет және қала құрылысы басқармасы;
- 122212,1 мың теңге – Денсаулық сақтау басқармасы;
- 121,6 мың теңге – Қоғамдық даму басқармасы;
- 19163,4 мың теңге – Табиғи ресурстар және табиғат пайдалануды реттеу 

басқармасы;
- 137284,9 мың теңге – Энергетика және тұрғын үй-коммуналдық 

шаруашылығы басқармасы;
- 1560,1 мың теңге – Мәдениет және спорт басқармасы;
- 68621,7 мың теңге – Жолаушылар көлігі және автомобиль жолдары 

басқармасы;
- 2301,0 мың теңге – Жұмыспен қамтуды үйлестіру және әлеуметтік 

бағдарламалар басқармасы;
- 45,3 мың теңге – Дін істері басқармасы;
- 29,9 мың теңге – Облыстық тексеру комиссиясы;
- 23,4 мың теңге – Кәсіпкерлік және өнеркәсіп басқармасы;
- 24,9 мың теңге – Облыстық ветеринария  басқармасы;
- 2,4 мың теңге – Облыс мәслихатының аппараты;
- 3,1 мың теңге – Мемлекеттік сатып алу басқармасы;
- 326365,6 мың теңге – Ауыл шаруашылығы және жер қатынастары 

басқармасы;
- 12,0 мың теңге – Облыстың бақылау жөніндегі басқармасы;
- 2,1 мың теңге – Облыстық бюджеттен қаржыландырылатын табиғи және 

техногендік сипаттағы төтенше жағдайлар, азаматтық қорғаныс саласындағы 
уәкілетті органдардың аумақтық органы.

Жалпы сипаттағы мемлекеттiк қызметтер. 2023 жылы жалпы сипаттағы 
мемлекеттік қызметтерді бюджеттік қаржыландыру 7914926,9 мың теңге құраса, 
2022 жылы 12721388,8 мың теңге болған, яғни 4806461,9 мың теңгеге азайған. 
Есепті кезеңде бөлінген қаражаттың 7911031,9 мың теңгесі немесе 100%-ы 
игеріліп, 3895,0 мың теңге игерілмей қалды. Осы функционалдық топ бойынша 
бюджет шығындарының негізгі бөлігі еңбекақы төлеу, іссапар шығындары және 
басқа да қызметтер мен жұмыстарға жұмсалған.

Игерілмеген қаражаттың басым бөлігі (80,5%) бағдарлама әкімшісі Қызылорда 
облысы әкімінің аппаратының «Ведомстволық бағыныстағы мемлекеттік 
мекемелер мен ұйымдардың күрделі шығыстары» бағдарламасы бойынша жер-
гілікті бюджет қаражаты есебінен қалыптасқан (игерілмеген қаражат 3135,1 мың 
теңге).

Қорғаныс. Облыстық бюджеттің қорғаныс бойынша есепті жылдағы 
қаржыландыру көлемі 1690292,6 мың теңгені, ал 2022 жылы 1699591,0 мың теңгені 
құрады, яғни 9298,4 мың теңгеге азайған. Есепті кезеңде игеру 1690251,7 мың 
теңгесі немесе 100% болды. Игерілмеген 40,9 мың теңге қалдық қаражат.

Қоғамдық тәртіп, қауіпсіздік, құқықтық, сот, қылмыстық-атқару қызметі. 2023 
жылы қаржыландыру көлемі 12892340,0 мың теңгені, ал 2022 жылы 10218026,4 
мың теңгені құрады, яғни 2674313,6 мың теңгеге көбейген. Есепті кезеңде бөлінген 
қаражаттың 12867881,4 мың теңгесі немесе 99,8%-ы игеріліп, 24458,6 мың теңге 
игерілмеген. Игерілмеген қаражат облыстық ішкі істер департаментіне тиесілі, 
оның 7609,2 мың теңгесі «Облыс аумағында қоғамдық тәртіпті және қауіпсіздікті 
сақтауды қамтамасыз ету  саласындағы мемлекеттік саясатты іске асыру жөніндегі 
қызметтер» бағдарламасынан және 16849,4 мың теңгесі «Мемлекеттік органның 
күрделі шығыстары» бағдарламасынан игерілмей қалған.

Білім беру функционалдық тобы бойынша. 2023 жылы білім беру функ-
ционалдық тобына 273793358,6 мың теңге қаржы қаралып, 2022 жылмен салыс-
тырғанда 56644997,4 мың теңгеге ұлғайған. Есепті кезеңде бөлінген қаражаттың 
273065832,9 мың теңгесі немесе 99,7%-ға игеріліп, 727525,7 мың теңге игерілмей 
қалған.

Осы функционалдық топ бойынша бағдарлама әкімшісі «Облыстың білім 
басқармасы» мемлекеттік мекемесі арқылы 671467,2 мың теңге игерілмеген. 
Оның ішінде «Облыстық мемлекеттік білім беру мекемелерінде білім беру 
жүйесін ақпараттандыру» бағдарламасы бойынша игерілмеген 55272 мың теңге 
– міндеттемелерді орындамау бойынша «Құрылыс-ФК» ЖШС-мен сот процессі 
жүруде, 35678,6 мың теңге – міндеттемелерді орындамау бойынша «Қазна» 
платформасымен сот процесі жүруде; «Ведомстволық бағыныстағы мемлекеттік 
мекемелерінің және ұйымдарының күрделі шығыстары» бағдарламасынан 
игерілмеген 41857,4 мың теңге – тауарды уақытылы жеткізбеуінен (парты 
және орындық); «Мемлекеттік бастауыш, негізгі жіне жалпы орта білім беру 
ұйымдарында жалпы білім беру» бағдарламасынан игерілмеген 20501,1 мың теңге 
– мердігер жұмыс кестесінен кешігуінен (Жаңақорған ауданындағы №55 мектепті 
күрделі жөндеу, сонымен қатар нысанды қабылдау актісінен кейін төленетін 
жұмысының 5 пайыздық қаржы); қалған игерілмеген қаржы 518158,1 мың теңге 
–  ағымдығы шығындарынан үнемделген.

Денсаулық сақтау функционалдық тобы. 2023 жылы денсаулық сақтау 
функционалдық тобына 21052427,4 мың теңге қаржы қаралып, 2022 жылмен 
салыстырғанда 13152973,9 мың теңгеге ұлғайған. Есепті кезеңде бөлінген 
қаражаттың 20532680,6 мың теңгесі немесе 97,5%-ға игеріліп, 519746,8 мың теңге 
игерілмей қалған.

Игерілмеген қаражаттың басым бөлігі бағдарлама әкімшісі «Облыстың 
денсаулық сақтау басқармасы» мемлекетік мемкемесі арқылы 122212,1 мың 
теңге игерілмеген. Оның ішінде «Медициналық денсаулық сақтау ұйымдарының 
күрделі шығыстары» бағдарламасы бойынша игерілмеген 121362,9 мың теңге – 
мемлекеттік сатып алудан үнемделген; қалған игерілмеген қаржы 849,2 мың теңге 
ағымдығы шығындарынан үнемделген.

Әлеуметтік блоктың функционалдық тобы. 2023 жылы әлеуметтiк көмек 
және әлеуметтiк қамсыздандыру мақсаттарына бекітілген бюджет 7459946,0 
мың теңгені құрап, жыл көлемінде жүргізілген нақтылаулар мен түзетулердің 
нәтижесінде түзетілген бюджет 17487206,9 мың теңгені құраған. Бекітілген 
бюджетпен салыстырғанда 10027260,9 мың теңгеге ұлғайтылған. Есепті кезеңге 
бөлінген қаражаттың 17484845,3 мың теңгесі немесе 100,0 % игеріліп, 2361,6 мың 
теңге ағымдағы шығындардан игерілмей қалған. 

Тұрғын үй-коммуналдық шаруашылық. Тұрғын үй-коммуналдық саласына 
бюджеттік қаржыландыру 2022 жылмен салыстырғанда 2 есе артып, 40533741,8 
мың теңгені құраған (2022 жылы 20119249,4 мың теңге қаралды). Есепті кезеңде 
бөлінген қаражаттың 40397470,9 мың теңгесі немесе 99,7%-ы игеріліп, 136270,9 
мың теңгесі игерілмеген.

Оның 135936,8 мың теңгесі «Коммуналдық шаруашылығын дамыту» 
бюджеттік бағдарламасынан - жергілікті бюджет қаражаты есебінен 15190,0 мың 
теңге (15189,0 мың теңге - «Қызылорда қаласында №8 павильоннан бастап ТК-
17-ге дейін магистралдық жылу желілерін реконструкциялау» жобасы бойынша 
мердігер міндеттемелерін орындамауынан, 1 мың теңге – «Қызылорда қаласы, 
Сырдария өзенінің сол жағалауын электрмен жабдықтау» бойынша жоба сметалық 
құжаттамасы аяқталмаған); Қазақстан Республикасының Ұлттық қорынан 
берілген нысаналы трансферт есебінен 120746,8 мың теңге (120741,9 мың теңге 
– «Қызылорда қаласындағы ТК-15а-дан №8 павильонға дейін магистралды жылу 
желілерін қайта жаңарту» және «Қызылорда қаласындағы №8 павильоннан ТК-
17 магистралды жылу желілерін қайта жаңарту» жобалары бойынша мердігер 
міндеттемелерін мерзімінде орындамауынан игерілмеген, 4,9 мың теңге қалдық 
қаржы), 334,1 мың теңге үнемделген қаржы.

Мәдениет, спорт, туризм және ақпараттық кеңістiк. Облыстық бюджеттің осы 
функционалдық топ бойынша шығындарының жоспары 21028039,4 мың теңгені 
құрап, 2022 жылмен салыстырғанда 10411866,3 мың теңгеге ұлғайған. Бөлінген 
қаражаттың 20984835,3 мың теңгесі немесе 99,8%-ы игеріліп, 43204,1 мың 
теңгесі игерілмеген. Игерілмей қалған қаржыдан 42347,4 мың теңгесі төленбеген 
міндеттемелер есебінен қалыптасқан. Қалған 856,7 мың теңге үнемделген қаржы.

Осы функционалдық топ бойынша бағдарлама әкімшісі «Қызылорда 
облысының мәдениет және спорт басқармасы» мемлекеттік мекемесі арқылы 
1457,0 мың теңге қаржы игерілмеген. Оның ішінде 1141,1 мың теңге мердігер 
тауарды (көрме сүрелері, оргтехникаға арналған шаңсорғыш, дыбыс күшейткіш) 
уақытылы жеткізбеуінен, 99,3 мың теңге мемлекеттік сатып алудан үнемделген 
қаржы, 216,6 мың теңге ағымдағы шығындардан үнемделген. 

«Қызылорда облысының құрылыс, сәулет және қала құрылысы басқармасы» 
мемлекеттік мекемесі арқылы 41631,8 мың теңге игерілген. Оның ішінде 
«Мәдениет объектілерін дамыту» бюджеттік бағдарламасы бойынша 41557,5 мың 
теңге, оның 245,8 мың теңгесі үнемделген қаржы, 41311,7 мың теңге Қазалы ауданы 
Әйтеке би кентінде 600 орындық мәдениет үйінің құрылысы нысаны бойынша 
кинотехнологиялық құрал-жабдықтардың мерзімінде алынбауынан игерілмеген. 

«Спорт объектілерін дамыту» бюджеттік бағдарламасы бойынша игерілмеген 
қаржы 74,3 мың теңге, 50 мың теңге -«Қызылорда қаласы Сырдария өзенінің 
сол жағалауындағы үстел теннисі орталығының құрылысы» нысаны бойынша 
мемлекеттік сатып алу конкурсының аяқталмауынан, 20,9 мың теңге мердігер 
жұмысты орындау актісін тапсырмауынан, 3,4 мың теңге – үнемделген қаржы.

Отын-энергетика кешенi және жер қойнауын пайдалану. 2023 жылы отын-
энергетика кешенi және жер қойнауын пайдалану саласына қаржы 2022 жылмен 
(94011,9 мың теңге) салыстырғанда 7,8 есе артық бөлінді - 735062,7 мың теңге. 
Есепті кезеңде бөлінген қаражаттың 734049,8 мың теңгесі немесе 99,9% игеріліп, 
1012,9 мың теңгесі игерілмей қалған.

Игерілмеген 1011,2 мың теңге «Газ тасымалдау жүйесін дамыту» бюджеттік 
бағдарламасынан (1002,8 мың теңге «Шиелі ауданының Шоқай елді мекенінде 
АГТС орнату арқылы «Бейнеу-Шымкент» магистралды газ құбырынан бастап газ 
құбыры тармағын салу. Түзету» жобасы бойынша мердігермен жұмысты орындау 
актісі ұсынылмауынан, 8,4 мың теңге үнемделген (қалдық қаржы), Қалған 1,7 мың 
теңге үнемделген қаржы.

Ауыл, су, орман, балық шаруашылығы, ерекше қорғалатын табиғи аумақтар, 
қоршаған ортаны және жануарлар дүниесін қорғау, жер қатынастары. Есепті жылы 
аталмыш функционалдық топ бойынша бюджеттік қаржыландыру 2022 жылмен 
салыстырғанда 4476023,0 мың теңгеге артып, 26075354,5 мың теңгені құраған. 
Есепті кезеңде бөлінген қаражаттың 25729800,6 мың теңгесі немесе 98,7% игерілді, 
345553,9 мың теңге игерілмей қалды.

Аталмыш функционалдық топ бойынша облыстың табиғи ресурстар 
және табиғат пайдалануды реттеу басқармасы әкімшісінен 19163,4 мың теңге 
(«Қоршаған ортаны қорғау объектілерін дамыту» бюджеттік бағдарламасынан 
2024,4 мың теңге «Қармақшы ауданы Көмекбаев ауылдық округіндегі «Қарақ» 
және «Қоңыраулы» учаскелерінде су шаруашылығы жұмыстарын жүргізу» жобасы 
бойынша авторлық қадағалау жұмыстары актісінің кеш ұсынылуынан, 1,0 мың 
теңге «Жаңақорған ауданындағы «Келінтөбе» магистралды каналын әрлендіретін 
құрылыс жұмысын бастау» жобасы бойынша мемлекеттік сатып алу конкурсының 
аяқталмауынан игерілген жоқ; «Ведомстволық бағыныстағы мемлекеттік 
мекемелер мен ұйымдардың күрделі шығыстары» бюджеттік бағдарламасынан 
1386,2 мың теңге жосықсыз мердігермен тауардың жеткізілмеуінен, 15751,8 мың 
теңге үнемделген қаржы), облыстық ауыл шаруашылығы және жер қатынастары 
басқармасы әкімшісінен 326365,6 мың теңге (28854,6 мың теңге «Инвестициялар 

салынған жағдайда агроөнеркәсіптік кешен субъектісі көтерген шығыстардың 
бөліктерін өтеу» бюджеттік бағдарламасынан «NurMuslim» және «Агротехнология» 
шаруа қожалықтарына ауыл шаруашылығы техникасының жеткізілмеуінен, 
297295,5 мың теңге «Мал шаруашылығы өнімдерінің өнімділігін және сапасын 
арттыруды, асылтұқымды мал шаруашылығын дамытуды субсидиялау» бюджеттік 
бағдарламасынан шаруа қожалықтарымен өтінімдерді дұрыс рәсімдемеуден, 215,5 
мың теңге үнемделген қаржы), облыстың ветеринария басқармасы әкімшісінен 
24,9 мың теңге (қалдық қаражат) игерілмеген.

Өнеркәсіп, сәулет, қала құрылысы және құрылыс қызметі. Облыстық 
бюджеттің осы функционалдық топ бойынша шығындарының жоспары 30213262,3 
мың теңгені құрап, 2022 жылмен салыстырғанда 17443139,1 мың теңгеге көбейген. 
Бөлінген қаражаттың 30207551,8 мың теңгесі немесе 100% игерілді, 5710,5 мың 
теңгесі әр түрлі ерекшеліктерден үнемделген.

Көлiк және коммуникация. Көлік және коммуникация саласына бөлінген 
қаражаттың көлемі 42464157,6 мың теңгені құрады, өткен жылмен салыстырғанда 
22946398,3 мың теңгеге (2,2 есе) артқан. Есепті кезеңде бөлінген қаражаттың 
42395535,9 мың теңгесі немесе 99,8% игерілді.  Қызылорда облысының жолау-
шылар көлігі және автомобиль жолдары басқармасы бойынша 68621,7 мың теңгесі 
игерілген жоқ, оның 63918,3 мың теңгесі «Көлік инфрақұрылымын дамыту» бюд-
жеттік бағдарламасының Қазақстан Республикасының Ұлттық қорынан берілген 
нысаналы трансферттер есебінен «Қазалы ауданындағы аудандық маңызы бар 
«Әйтеке би – Қазалы» автомобиль жолын реконструкциялау» жобасы бойынша 
мер дігер міндеттемелерін орындамауынан және 4703,4 мың теңге үнемделген 
қаржы.

Борышқа қызмет көрсету. 2023 жылы облыс әкімдікпен борышқа қызмет 
көрсету мақсаттарына 2111380,1 мың теңге жоспарланып, өткен жылмен 
салыстырғанда 227115,1 мың теңгеге көбейген. Есепті кезеңде 2110615,5 мың 
теңгесі 100% игеріліп, 764,6 мың теңгесі мамандандырылған ұйымдардың негізгі 
борыш қаражатын мерзімінен бұрын өтеуіне байланысты үнемделінген қаржы.

Трансферттер. Облыстық бюджеттің 2023 жылғы осы функционалдық топ 
бойынша шығындары 38177123,4 мың теңгені құрап, 2022 жылмен салыстырғанда 
70178024,6 мың теңгеге кеміген. Оның ішінде: субвенциялар-37686596,0 мың 
теңге, пайдаланылмаған нысаналы трансферттерді қайтару -241372,2 мың теңге, 
нысаналы мақсатқа сай пайдаланылмаған нысаналы трансферттерді қайтару 
11220,6 мың теңге, ҚР-ның Ұлттық қорынан берілетін нысаналы трансферт 
есебінен республикалық бюджеттен бөлінген пайдаланылмаған нысаналы 
трансферттердің сомасын қайтару 237934,6 мың теңге.

2.3.2.  Бюджеттік кредиттердің пайдалануына талдау
Қызылорда облыстық мәслихатының 2022 жылғы 13 желтоқсандағы  «2023-

2025 жылдарға арналған облыстық бюджет туралы» № 153 шешімімен 2023 жылға 
бюджеттік кредит көлемі 8 864 767,0 мың теңгеге бекітілген, жыл көлемінде 
мәслихат шешімдеріне сәйкес 19 025 336,0 мың теңгеге нақтыланған. Оның 
ішінде: Облыстың экономика және қаржы басқармасының 009 «Мамандарды 
әлеуметтік қолдау шараларын іске асыру үшін жергілікті атқарушы органдарға 
берілетін бюджеттік кредиттер» бюджеттік бағдарламасы бойынша ауылдық елді 
мекендерге жұмыс істеуге және тұруға келген мамандарға тұрғын үй сатып алуға 
немесе салуға арналған бюджеттік кредит бойынша 2 209 725 мың теңге;

Облыстың энергетика және тұрғын үй-коммуналдық шаруашылық басқар-
масының 087 «Аудандардың (облыстық маңызы бар қалалардың) бюджеттеріне 
кондоминиум объектілерінің ортақ мүлкіне күрделі жөндеу жүргізуге кредит беру» 
бюджеттік бағдарламасы бойынша 862 374 мың теңге;

«Жылу, сумен жабдыќтау жєне су бұру жүйелерін реконструкция және 
ќұрылыс үшін кредит беру» бюджеттік бағдарламасы бойынша 878 481 мың теңге;

Облыстың жұмыспен қамтуды үйлестіру жєне әлеуметтік бағдарламалар 
басқармасы 063 «Жастардың кәсіпкерлік бастамашылығына жәрдемдесу үшін бюд-
жеттік кредиттер беру» бюджеттік бағдарламасы бойынша 2 285 000 мың теңге;

Облыстық құрылыс басқарма арқылы Тұрғын үй құрылысын қаржыландыру 
үшін жергілікті атқарушы органдардың шығарған бағалы қағаздары есебінен 
009 «Аудандардың (облыстық маңызы бар қалалардың) бюджеттеріне тұрғын 
үй жобалауға және салуға кредит беру» бюджеттік бағдарламасы бойынша 
Қызылорда қаласы СПМК-70 ауданында және Сырдария өзенінің сол жағалауы 
бөлігінде көпқабатты тұрғын үй құрылысы үшін 8 351 500 мың теңге бөлінген.

Облыстың ауыл шаруашылығы және жер қатынастары басқармасы 087 «Ауыл 
халқының кірістерін арттыру жөніндегі жобаны ауқымды түрде қолдану үшін ауыл 
халқына микрокредиттер беруге кредит беру» бюджеттік бағдарламасы бойынша 
3 000 000 мың теңге бөлінген. 

Облыстың ауыл шаруашылығы және жер қатынастары басқармасының 
015 «Әлеуметтік маңызы бар азық-түлік тауарларына бағаларды тұрақтандыру 
тетіктерін іске асыру үшін мамандандырылған ұйымдарға кредит беру» бюджеттік 
бағдарламасы бойынша өңіріміздің ірі сауда ұйымдарына несиеге қаржы беру 
арқылыәлеуметтің маңызы бар азық-түлік тауарларының бағасын тұрақтандыру 
мақсатында 238 256,0  мың теңге; 

Облыстың қоғамдық даму басқармасы 088 «Алдын ала және аралық тұрғын 
үй қарыздарын беру үшін «Отбасы банк» тұрғын үй құрылыс жинақ банкі» 
акционерлік қоғамына бюджеттік кредит беру»бюджеттік бағдарламасы бойынша  
1 200 000 мың теңге бөлінген.

2019-2023 жылдардағы облыстық бюджеттің борышының өтелу және қызмет 
көрсету динамикасы

2019 ж. 2020 ж. 2021 ж. 2022 ж. 2023 ж.
Қарыздарды өтеу 2997198,2 4210086,1 8805541,7 9415120,3 10603525,1

Борышқа қызмет көрсету 24671,8 53388,7 1699986,5 1883988,7 2110615,5

Қарыздарды өтеу мен борышқа қызмет көрсетуге арналған облыстық бюджет 
шығыстарының серпініне жүргізілген талдау соңғы 5 жылда өсу қарқыны байқауға 
болады. 

2024 жылдың 1 қаңтарына республикалық бюджеттен алынған бюджеттік 
кредиттер бойынша жергілікті атқарушы органның қарызы 61 121 966,9 мың  
теңгені, мемлекеттік бағалы қағаздар бойынша қарызы 41 225 919,0 мың теңгені, 
барлығы 102 347 885,9 мың теңгені және 127 504,45 АҚШ долларын құрайды.

Барлығы 2023 жылы бюджеттік кредиттер бойынша негізгі қарызды өтеуге 
10 603 525,1 мың теңге, сыйақылар, борышқа қызмет көрсету  2 110 615,4 мың 
теңге, барлығы 12 714 140,5 мың теңгені құрап отыр. 

2024 жылдың 1 қаңтарына облыстың жергілікті атқарушы органдары алған 
бюджеттік кредиттердің қайтару мерзімі 2043 жылға дейін жоспарланған. 

2.3.3. Қаржы активтерін сатып алуға жұмсалған шығындарды талдау.
2023 жылға арналған облыстық бюджетте қаржылық активтерін сатып алуға 

6291830,0 мың теңге бөлінді. Қаржы активтерін сатып алу қаржы-экономикалық 
негіздеме (одан әрі -ҚЭН) негізінде жүзеге асырылған, атап айтқанда:

1) Қызылорда облысының кәсіпкерлік және өнеркәсіп басқармасы» КММ-
нің 065 «Заңды тұлғалардың жарғылық капиталын қалыптастыру немесе ұлғайту» 
бюджеттік бағдарламасы арқылы Қызылорда облысы әкімдігінің 2023 жылғы 14 
тамыздағы №140 қаулына сәйкес, «Байқоңыр (Байконур) әлеуметтік-кәсіпкерлік 
корпорациясы» АҚ-ның жарғылық қорын ұлғайту арқылы 2 инвестициялық 
жобаны іске асыруға облыстық бюджеттен 541 106,0 мың теңге бөлінген, оның 
ішінде:

1. «Қызылорда қаласы Сол жағалау шағын ауданы Абылайхан н/з мекен жайы 
бойынша орналасқан коммуналдық базар құрылысын салу» инвестициялық жоба:

ФЭО инвестиция сомасы - 940 000 мың теңге, 2023 – 500 000 мың теңге, 2024 
– 440 000 мың теңге;

1) Бюджеттік бағдарлама - заңды тұлғалардың жарғылық капиталын 
қалыптастыру немесе ұлғайту (265 065) ;

2) 2023-2024 жылдарға арналған Инвестициялар ҚЭН іс-шараларының тікелей 
нәтижелері:

2023 жыл:
- БК құру (заңды тұлғаны мемлекеттік тіркеу туралы анықтама БСН: 

231240014740)
- ҚМЖ-ға инвестициялар (бірлескен кәсіпорынның жарғылық капиталын 500 

000 мың теңгеге толықтыру, 19.12.2023 жылғы №1346 төлем тапсырмасы 500 000 
мың теңге сомаға)

2024 жыл:
- Құрылыс жұмыстарын аяқтау (сатысында).
Инвестициялық жобаны іске асырудың түпкілікті нәтижелері объектіні 

(коммуналдық нарықты) пайдалануға беру, сапалы сауда алаңдарымен қамтамасыз 
ету деңгейін 2 342 шаршы метрге дейін ұлғайту, жаңа 24 жұмыс орнын құру болып 
табылады.

4. Талап етілетін Инвестициялар – Инвестициялар ҚЭН сәйкес 2024 жылға 
440 000 мың теңге.

2. Қызылорда қаласында энергиямен жабдықтаушы ұйым құру» 
инвестициялық жоба:

1) ҚЭН инвестициясының сомасы – 41 106 мың теңге;
2) Бюджеттік бағдарлама – заңды тұлғалардың жарғылық капиталын 

қалыптастыру немесе ұлғайту (265 065);
3) 2023-2024 жылдарға арналған Инвестициялар ҚЭН іс-шараларының тікелей 

нәтижелері:
2023 жыл:
- БК құру (заңды тұлғаларды мемлекеттік тіркеу туралы анықтама БСН: 

230740027073);
- 3 жаңа жұмыс орны;
2024 жыл:
- энергиямен жабдықтаушы ұйымның операциялық және әкімшілік қызметін 

қамтамасыз ету үшін жабдықтар сатып алу (2024 жыл: 3 автомобиль, 78 бірлік 
кеңсе техникасы және кеңсе жиһазы);

- жаңа 67 жұмыс орнын құру;
Инвестициялық жобаны іске асырудың түпкілікті нәтижелері:
- электр энергиясының тапшылығын іске асыру және тиісінше жыл сайын 

орташа есеппен 160 033 мың кВТ/сағ төмендету;
- электр энергиясының жыл сайынғы шығынынан 0,58% аспауды қамтамасыз 

ету.
2) «Қызылорда облысының энергетика және тұрғын үй-коммуналдық 

шаруашылығы басқармасы» КММ-нің 065 «Заңды тұлғалардың жарғылық 
капиталын қалыптастыру немесе ұлғайту» бюджеттік бағдарламасына 5555539 мың 
теңге квазимемлекеттік сектор субъектілеріне толық көлемде (100%) аударылған.

Қаралған қаржы «Қызылордажылуэлектрорталығы» МКК-ның жарғылық 
капиталын ұлғайтуға және «ҚЭТТК» АҚ 3861481 жай акциясын орналастыруға 
жұмсалды. Бюджеттік бағдарламаны іске асыру нәтижесінде Қызылорда 
қаласындағы электр желілерін қайта жаңғырту жұмыстары жүргізілді. 27 дана ТП 
10/0,4 кВ трансформатор, 0,5 шақырым 35 кВ Л-33,34 әуе желілері, 37,25 шақырым 
кабель желілері, 128,4 шақырым әуе желілері жаңартылды. 35 дана трансформатор 
жиынтығы ауыстырылды, 16 дана металл платформасы бар автокөлік, 1 дана 
манипулятор, 1 дана трал, 1 шұңқыр қазатын (ямобур), 1 автокран, 15 дана кернеу 
релесі сатып алынған.

«Қызылордажылуэлектрорталығы» МКК-не қаралған қаржыға жылу 
энергетикалық қондырғыларын жаңғырту үшін  № 1, 2  газотурбиналық қон-
дырғыларды және КУВ-30 типті жылу қазандығын жөндеу жұмыстары жүргізілді. 
Өндірістік қажеттіліктер үшін арнайы техникалар сатып алуға жарияланған 
конкурстың қорытындысы өтпеген деп танылғандықтан техникалар алынбаған. 
Бюджеттік бағдарламаның жоспарланған түпкілікті нәтижесіне қол жеткізілмеген.

3) «Қызылорда облысының ауыл шаруашылығы және жер қатынастары 
басқармасы» КММ-нің «Заңды тұлғалардың жарғылық капиталын қалыптастыру 
немесе ұлғайту» бюджеттік бағдарламасына облыстық мәлихаттың 13.12.2023ж 
№62 шешімі, облыс әкімдігінің 14.12.2023ж №218 қаулысымен «Atameken 
Qyzylorda» МҚҰ ЖШС-ның жарғылық капиталын ұлғайтуға 28000,0 мың 
теңге бөлінді. Қаржының мақсаты - жаңа жұмыс орындарын құру және шағын 
(орта) кәсіпкерлік субьектілер санын ұлғайту мақсатында облыстың кәсіпкерлік 
субьектілеріне 6%-бен жеңілдетілген несие беру. Бөлінген қаржы «Atameken 
Qyzylorda» МҚҰ ЖШС-не 24.12.2023ж мекеме есеп шотына толығымен (100%) 
аударылды. Қаржыны игеру мерзімі 2024 жылға жоспарланған. 

4) «Қызылорда облысының табиғи ресурстар және табиғат пайдалануды реттеу 
басқармасы» КММ-нің «Заңды тұлғалардың жарғылық капиталын қалыптастыру 
немесе ұлғайту» бюджеттік бағдарламасына облыстық мәслихатының 11.08.2023ж 
№37 шешімі, облыс әкімдігінің 14.08.2023ж №140 қаулысымен шаруашылық 
жүргізу құқығындағы «Табиғат» мемлекеттік коммуналдық кәсіпорынның 
жарғылық капиталын ұлғайтуға 167185,0 мың теңге бөлініп, толығымен мекеме 
есеп шотына аударылды (100%). Бөлінген қаржыға облыс аумағындағы елді 
-мекендерді аяқ сумен қамтамасыз ету мақсатында 2 бірлік экскаватор және 1 
бірлік бульдозер сатып алынды. Мемлекеттік сатып алудан үнемделген 10861,52 
мың теңгені қайтару 2024 жылға жоспарланған.

2.3.4.  Дебиторлық және кредиторлық берешектерді талдау.
2024 жылдың 01 қаңтарына бюджеттік бағдарлама әкімшілері тарапынан 

дебиторлық берешек 22 739 357,2 мың теңгені, оның ішінде 1812337,6 мың теңге 
өткен жылдардың берешегі есебінен қалыптасса, 20927019,6 мың теңге 2023 
жылдың қалыптасқан берешегінен құралған, кредиторлық берешек 703 339,7 
мың теңгені, оның ішінде 187789,6 мың теңгесін өткен жылдардың кредиторлық 
берешегі құраған.

Өткен жылмен салыстырғанда дебиторлық берешек 20 618541,0 мың теңгеге 
өссе, кредиторлық берешек 207523,5 мың теңгеге ұлғайған. 

Жалпы 2024 жылғы 01 қаңтарға облыстық басқармалар бойынша дебиторлық 
берешек негізінен төмендегі басқармалар бойынша құралған: 

Дебиторлық берешектік бюджеттік бағдарлама әкімшілері бойынша 
құрылымы

мың теңге
№ Басқармалар Дебиторлық 

берешек 
Оның ішінде 

өткен жылдың 
берешегі

ағымдағы жылдың 
берешегі

1 «Қызылорда облысы әкімінің 
аппараты» КММ 

247,3 247,3

2 «Қызылорда облысының 
полиция департаменті» КММ

70049,4 70027,3 22,1

3 «Қызылорда облысының 
жолаушылар көлігі және 
автомобиль жолдары 
басқармасы» КММ

809873,8 300972,8 508901,0

4 «Қызылорда облысының 
құрылыс, сәулет және 
қалақұрылысы басқармасы» 
КММ

20411538,8 612017,9 19799520,9

5 «Қызылорда облысының білім 
басқармасы» КММ

587551,0 327408,5 260142,5

6 «Қызылорда облысының 
қоғамдық даму басқармасы» 
КММ

5,8 5,8

7 «Қызылорда облысының 
бақылау жөніндегі 
басқармасы» КММ

297,5 228,2 69,3

8 «Қызылорда облысының 
мәдениет және спорт 
басқармасы» КММ

9966,3 9966,3

9 «Қызылорда облысының 
табиғи ресурстар және 
табиғатты пайдалануды реттеу 
басқармасы» КММ

53,2 53,2

10 «Қызылорда облысының 
энергетика және тұрғын үй- 
коммуналдық шаруашылық  
басқармасы» КММ

499298,8 499298,8

11 «Қызылорда облысының 
денсаулық сақтау басқармасы» 
КММ

15,4 15,4

12 «Қызылорда облыстық 
жұмыспен қамтуды үйлестіру 
және әлеуметтік бағдарламалар 
басқармасы» КММ

2779,8 2384,1 395,7

13 «Қызылорда облысының 
кәсіпкерлік және өнеркәсіп 
басқармасы» КММ

188,6 188,6

14 Облыстық бюджеттен 
қаржыландырылатын табиғи 
және техногендік сипаттағы 
төтенше жағдайдар, азаматтық 
қорғаныс саласындағы 
уәкілетті органдардың 
аумақтық органы

347485,0 347485,0

15 Қызылорда облысының ауыл 
шаруашылығы және жер 
қатынастары басқармасы

6,5 6,5

БАРЛЫҒЫ 22739357,2 1812337,6 20927019,6

Басқармалар бойынша жалпы пайызбен есептегенде «Қызылорда облысының 
құрылыс, сәулет және қала құрылысы басқармасы» мемлекеттік мекемесі бойынша 
– 89,8%, «Қызылорда облысының жолаушылар көлігі және автомобиль жолдары 
басқармасы» мемлекеттік мекемесі бойынша – 3,6%, «Қызылорда облысының 
энергетика және тұрғын үй коммуналдық шаруашылық  басқармасы» мемлекеттік 
мекемесі бойынша – 2,2%, Облыстық бюджеттен қаржыландырылатын табиғи 
және техногендік сипаттағы төтенше жағдайдар, азаматтық қорғаныс саласындағы 
уәкілетті органдардың аумақтық органы – 1,5 %, «Қызылорда облысының білім 
басқармасы» мемлекеттік мекемесі бойынша – 2,6%, басқа басқармалар бойынша 
– 0,3% құрады. Дебиторлық берешектер негізінен мердігерлерге алдын ала төлем 
жасалып, өз кезегінде мердігерлердің қабылдаған міндеттемелерін орындамаудан, 
іссапар шығындары, әлеуметтік салықтары мен әлеуметтік аударымдардан, 
коммуналдық қызметтерге алдын ала төлемдер жасалудан және өзге де ағымдағы 
шығындардан қалыптасқан.

Айта кету керек, ҚР Қаржы министрінің 04.12.2014 жылғы «Бюджеттің 
атқарылуы және оған кассалық қызмет көрсету ережесін бекіту туралы» 
№540 бұйрығымен бекітілген ереженің 178-тармағының талаптары сақталмай  
6 бюджеттік бағдарлама әкімшілері коммуналдық қызметтерге ақы төлеу үшін 
аванстық (алдын ала) төлемге рұқсат етілмесе де алдын ала төлемдер жасалып, 151 
«Коммуналдық қызметтерге ақы төлеу» ерекшелігінен 106440,6 мың теңге (2022 
жылы - 64 214,3 мың теңге) дебиторлық қарыздардың құралуына жол берілген. 
Атап айтқанда, «Қызылорда облысының білім басқармасы» КММ – 103047,5 мың 
теңге, «Қызылорда облысының мәдениет және спорт басқармасы» КММ – 3320,6 
мың теңге, «Қызылорда облысының табиғи ресурстар және табиғатты пайдалануды 
реттеу басқармасы» КММ – 51,8 мың теңге, «Қызылорда облысының қоғамдық 
даму басқармасы» КММ – 2,5 мың теңге, «Ақпаратық технологиялар орталығы» 
КММ-18,2 мың теңге.

Жалпы 2024 жылғы 01 қаңтарға облыстық басқармалар мен мекемелер 
бойынша кредиторлық берешек негізінен төмендегі басқармалар бойынша 
құралған: 

Кредиторлық берешектік бюджеттік бағдарлама әкімшілері бойынша 
құрылымы

мың теңге
№ Басқармалар кредиторлық 

берешек 
Оның ішінде 

өткен 
жылдың 
берешегі

ағымдағы 
жылдың 
берешегі

1 «Қызылорда облысының мемлекеттік сатып алу 
басқармасы» КММ 

585,5 585,5

2 «Қызылорда облысының полиция департаменті» 
КММ

312750,9 312750,9

3 «Қызылорда облысының құрылыс, сәулет және 
қалақұрылысы басқармасы» КММ

316843,3 187120,8 129722,5

4 «Қызылорда облысының білім басқармасы» КММ 63489,7 44 63445,7
5 «Қызылорда облысы әкімінің аппараты» КММ 608,7 608,7
6 «Қызылорда облысының мәдениет және спорт 

басқармасы» КММ
715,1 715,1

7 «Қызылорда облысының энергетика және тұрғын 
үй коммуналдық шаруашылық  басқармасы» КММ

39,3 39,3

8 «Қызылорда облыстық жұмыспен қамтуды 
үйлестіру және әлеуметтік бағдарламалар 
басқармасы» КММ

5855,5 5855,5

9 «Қызылорда облысының табиғи ресурстар және 
табиғатты пайдалануды реттеу басқармасы» КММ

2434,7 2434,7

Акпарат технролгоия орталығы 17,0 17,0

БАРЛЫҒЫ 703339,7 187789,6 515550,1

Қалыптасқан кредиторлық берешектің негізгі үлесі «Қызылорда облысының 
құрылыс, сәулет және қала құрылысы басқармасы» коммуналдық мемлекеттік 
мекемесіне – 45,0%, «Қызылорда облысының полиция департаменті» мемлекеттік 
мекемесіне – 44,5%, «Қызылорда облысының білім басқармасы» мемлекеттік 
мекемесіне – 9,0%  тиесілі, басқа басқармалар бойынша – 1,5%. 

Кредиторлық берешектер негізінен әлеуметтік аударымдары, іс-сапар 
шығындары, мердігерлердің қабылданған міндеттемелерін орындалмауынан, 
коммуналдық қызметтерге және өзге қызметтер мен жұмыстарға ақы төлеуден 
қалыптасқан.

III БӨЛІМ. БАҒДАРЛАМАЛЫҚ ҚҰЖАТТАРДЫҢ ІСКЕ
АСЫРЫЛУЫН БАҒАЛАУ

3.1. Қызылорда облысының даму жоспарының іске асырылуын бағалау
2021-2025 жылдарға арналған Қызылорда облысының даму жоспары (әрі қарай 

- Жоспар) Қызылорда облыстық мәслихатының 15.01.2021 жылғы №7 шешімімен 
бекітіліп, 13.12.2023 жылғы №64 шешімімен өзгеріс енгізіліп, жоспардағы нысаналы 
индикаторлар Қазақстан Республикасы Президентінің 2021 жылғы 26 ақпандағы 
№521 Жарлығымен бекітілген 2025 жылға дейінгі Стратегиялық көрсеткіштер 
картасы және бекітілген Ұлттық жобаларға сәйкестендірілген. Жоспарда 3 бағыт, 
6 басымдық, 123 нысаналы индикаторлар қаралған.

Облыстың даму жоспарында нысаналы индикаторлар облыстық маңызы бар 
аудандар мен қалалар бөлінісінде облыстың даму жоспарына қосымша түрінде 
ресімделген. 

Басқармамен 2023 жылдың қорытындысы бойынша іске асырылу барысына 
мониторинг жүргізілген.

Облыстың мемлекеттік жоспарлау жөніндегі уәкілетті органы даму жоспарын 
іске асыру туралы есепті қалыптастырып, 2024 жылдың 29 ақпанында облыс 
әкімдігінің интернет-ресурсында орналастырған. 

Бірінші бағыт: Азаматтардың әл-ауқаты.
Бұл бағыт бойынша жоспарда 3 мақсат, 46 нысаналы индикатор қарастырылған, 

оның ішінде: 29 – орындалған, 5 - орындалған жоқ, 12 - орындалуда (деректер 2024 
жылдың наурыз, сәуір, мамыр, тамыз, қазан және желтоқсан айларында шығады).

Екінші бағыт. Институттардың сапасы.
Бұл бағыт бойынша жоспарда 1 мақсат, 10 нысаналы индикатор көзделген, 

оның ішінде: 5 – орындалды, 1 – орындалған жоқ,  4 – орындалуда.
Үшінші  бағыт. Күшті экономика. 
Бұл бағыт бойынша жоспарда 2 мақсат, 64 нысаналы индикатор қарастырылған, 

оның ішінде: 39 – орындалған, 8 – орындалған жоқ, 17 – орындалуда (жылдық мәні 
2024 жылдың наурыз, сәуір, мамыр, тамыз, шілде, қыркүйек айларында шығады).

2023 жылдың қорытындысымен 14 нысаналы индикаторлары бойынша 
жоспарланған нәтижелерге қол жеткізілмеген.  Атап айтқанда:

1. Цифрлық стандартқа (эталондық стандарт) сәйкес келетін әкімдіктердің 
үлесі: 2023 жылдың жоспары – 65% болса, 2023 жылдың қорытындысымен – 55% 
құраған (Қызылорда облысының әкімнің аппараты).

ҚР Цифрлық даму, инновациялар және аэроғарыш өнеркәсібі министрлігімен 
жасақталған «Ақылды» қалаларды бағалаудың рейтингі бойынша мүмкін болған 6 
900 балдан 3 767 балл (55%) жинақталған. Республикалық рейтингте 2023 жылдың 
қорытындысымен Қызылорда облысы 14-ші орында тұр. 

2. Ауылдық елді мекендерге жұмыс істеу және тұру үшін келген 
денсаулық сақтау, білім беру, әлеуметтік қамсыздандыру, мәдениет, спорт және 
агроөнеркәсіптік кешен саласындағы мамандардың, тұрғын үй сатып алуға немесе 
салуға бюджеттік кредиттер алған ауылдар, кенттер, ауылдық округтер әкімдері 
аппараттарының мемлекеттік қызметшілерінің саны: 2023 жылдың жоспары - 494 
маман болса, 2023 жылдың қорытындысымен – 427 маманды құрады (Экономика 
және қаржы басқармасы).

427 маманға тұрғын үй сатып алуға немесе салуға 2 209 725,0 мың теңге 
бюджеттік кредит (республикалық бюджеттен) бөлінген. 

2023 жылдың қорытындысы бойынша 411 маманға тұрғын үй алуға немесе 
сатып алуға 2 118 205,0 мың теңге қаржы төленген.

Оның ішінде: білім саласы – 257, денсаулық сақтау саласы – 100, әлеуметтік 
қамсыздандыру саласы – 2, мәдениет саласы – 14, спорт саласы – 17, агроөнеркәсіп 
кешен саласы – 16, мемлекеттік қызметкерлер – 5. 

  16 маманның игерілмеген  қаржысы игерілмеу себебі:
біріншіден, құжаттарды электронды тапсыру қиындық тудыруы;
екіншіден, тұрғын үйлердің қымбаттап кетуіне байланысты өтінімдер 

тапсырылмауы;
үшіншіден, тағы бір кедергі болып отырған мәселе келесі жылы айлық есептік 

көрсеткіштің көбеюінен алынатын қаржы көлеміде ұлғаятын болады, осыған 
байланысты мамандар тарапынан құжат тапсырудан бас тартуы.

3. ТМККК және МӘМС жүйесі шеңберінде медициналық көмектің жалпы 
көлемінде амбулаториялық деңгейде медициналық көмек көлемін кеңейту: 2023 
жылдың жоспары – 58,3% болса, 2023 жылдың қорытындысымен – 54,6% құрады 
(Денсаулық сақтау басқармасы).

2023 жылы ТМККК және МӘМС жүйесі шеңберінде 109 837 790,0 теңге 
бөлініп, жоспар 54,6%-ға орындалған.

4. Салауатты өмір салтын ұстанатын Қазақстан азаматтарының үлесі: 2023 
жылдың жоспары – 30% болса, 2023 жылдың қорытындысымен – 28,6% құраған 
(Денсаулық сақтау басқармасы).

Салауатты өмір салтын ұстанатын Қазақстан азаматтарының үлесін анықтау 
– 2023 жылы шілде-тамыз айларында Ұлттық денсаулық сақтауды дамыту 
орталығының жетекшілігімен жүргізілген ғылыми зерттеу болып табылады. 
Осыған орай, зерттеу тобын Орталық таңдап берген, яғни кездейсоқ зерттеу 
нысаналы топ болғандықтан, нысаналы аудиторияға барлық азаматтар қамтылған 

және аудан мен қала халқы арасында сауалнама жүргізілген. Бұл өз кезегінде 
аудандарда спортпен айналысу үшін қаладағыдай спорт нысандарымен қамтамасыз 
етілу жағдайы төмендігін көрсетті.

Орындалмау себебі, тікелей толық зерттеу жүргізуге сауалнамаға 
қатысушылардың базасына кіру мүмкіндігі болмауы және сауалнама жүргізу 
барысын тікелей бақылау мүмкін болмағандықтан, зерттеу жұмысының оң 
нәтижесін шығару қиынға соқтырған.

5. Денешынықтырумен және спортпен айналысатын азаматтардың санын 
жалпы халықтың 50%-на дейін жеткізу: 2023 жылдың жоспары - 42% болса, 2023 
жылдың қорытындысымен – 39 % құраған (Спорт және туризм басқармасы).

2023 жылы облыста 1565 бұқаралық спорттық іс-шара ұйымдастырылып, оған 
328 597 адам қатысқан.

6. Денешынықтырумен және спортпен жүйелі түрде айналысатын, дене 
шынықтырумен және спортпен айналысуға қарсы көрсетілімдері жоқ мүмкіндігі 
шектеулі адамдар қатарындағы ерекше қажеттіліктері бар халықтың үлесі: 2023 
жылдың жоспары – 11,2%, 2023 жылдың қорытындысымен – 10,2 % құрады (Дене 
шынықтыру, спорт және туризм басқармасы).

Бүгінгі таңда мүгедектерге арналған спорт клубында таңдаулы спорт 
түрлерімен – 1 485 адам 16 спорт түрімен айналысады, оның ішінде жеңіл атлетика, 
тоғызқұмалақ, дойбы, шағын футбол, пауэрлифтинг, үстел теннисі, еркін күрес, 
жағажай волейболы, таеквондо, парадзюдо, арбамен билеу, пневматикалық 
мылтықтан ату және т.б.

7. Азаматтық қорғау органдарының авариялық-құтқару және кезек 
күттірмейтін жұмыстарды жүргізу үшін бірінші кезектегі материалдық-техникалық 
құралдармен жарақтандырылу деңгейі: 2023 жылдың жоспары - 72,5% болса, 
2023 жылдың қорытындысымен – 71,3% құраған (Қызылорда облыстық Төтенше 
жағдайлар департаменті).

2023 жылға облыстық бюджеттен 131,2 млн. теңге бөлініп, 30 жарақ алынған.
8. Ауылдарда жаңа кәсіпкерлік субъектілерін құру: 2023 жылдың жоспары – 

1,54 мың дана болса, 2023 жылдың қорытындысымен – 1,22 мың дана (Жұмыспен 
қамтуды үйлестіру және әлеуметтік бағдарламалар басқармасы).

Көрсеткіштің орындалмау себебі, грант комиссиясының оң қорытындысын 
алған азаматтар біріншіден жеке кәсіпкер ретінде салық органдарына тіркеліп, 
содан кейін қаражат аударылған.

Сонымен қатар, ҚР ЕХӘҚӘ тарапынан облыстардың әкімдіктеріне 
мақсаттарға қол жеткізуді бағалау кезінде есепке алмау туралы хаты келіп түскен 
(23.10.2023 жылдың № 01-1-5-06/5919-И).

9. Агроөнеркәсіптік кешен өнімдерінің экспортын 2019 жылғы деңгейге 
қарағанда 2 есеге ұлғайту: 2023 жылдың жоспары – 43,4 млн. АҚШ долл. 
болса, 2023 жылдың қорытындысымен – 30,7 млн. АҚШ долл. құраған (Ауыл 
шаруашылығы және жер қатынастары басқармасы).

2023 жылы облыстан 30,7 млн. долларды құрайтын 57,6 мың тонна ауыл 
шаруашылығы өнімдері (күріш, балық өнімдері, күріш қалдығы, қамыс, қарбыз, 
қауын, көкөніс, қызанақ, күнбағыс тұқымы) экспортталып, 2022 жылдың сәйкесті 
кезеңімен салыстырғанда 49,6 пайызды құраған. 

Орындалмау себебі, 2023 жылы су тапшылығы жағдайынан күріш егістерінің 
5,0 мың гектарға қысқартылуы,  өңірімізде күріш жармасының бағасының көтерілуі 
және сыртқы нарықтың сұранысының төмендеуі әсер еткен.

10. Алма өндірісі: 2023 жылдың жоспары – 0,9 мың тонна болса, 2023 жылдың 
қорытындысымен – 0,8 мың тонна (Ауыл шаруашылығы және жер қатынастары 
басқармасы).

11. Жинақтай отырып, энергия өндіруші ұйымдармен 13 инвестициялық 
келісімді іске асыру жолымен енгізілетін электр қуаттарының көлемі: 2023 
жылдың жоспары – 44 МВт, 2023 жылдың нақты орындалуы – 0 (Энергетика және 
тұрғын үй-коммуналдық басқармасы).

ҚР Энергетика министрлігі мен «Қызылордажылуэлектрорталығы» МКК 
арасындағы жасалынған екіжақты келісімнің бұзылуына байланысты көрсеткіш 
орындалмаған (келісім 2022 жылдың 2 қыркүйегіндегі № 15/1).

12. Халықтың сумен жабдықтау қызметтеріне қолжетімділігі: - ауылдық елді 
мекендерде: 2023 жылдың жоспары – 99,5% болса, 2023 жылдың қорытындысымен 
– 98,4 % құраған (Энергетика және тұрғын үй-коммуналдық басқармасы).

2023 жылдың қорытындысымен, 230 АЕМ орталықтандырылған су жүйесіне 
қосылғаны 204 АЕМ немесе 88,7%. Халық санымен 442 400 адамның 435 400 
адамы немесе 98,4% қамтылған.

13. Солтүстік Арал теңізінің көлемін 35%-ға ұлғайту (20-дан 27 км/3-ге дейін): 
2023 жылдың жоспары - 22 км/3 болса, 2023 жылдың қорытындысымен – 21,04 км/3 
(Табиғи ресурстар және табиғат пайдалануды реттеу басқармасы).

Соңғы жылдары Сырдария өзенінде су көлемінің аз болуына байланысты Кіші 
Арал теңізіне жиналған су көлемі 27,0 км/3-тен  21,04 км/3 дейін кеміп, су деңгейі 
40,94 мБЖ дейін төмендеген. 2023 жылғы жиналған су көлемі 21,04 км/3 жеткен. 

14. Электрондық нысанда тіркелген еңбек шарттарының үлесі: 2023 жылдың 
жоспары – 100% болса, 2023 жылдың қорытындысымен – 95% құрады (Бақылау 
басқармасы).

2023 жылы 5 219 субъектінің 152 561 еңбек шарты электронды жүйеге тіркелуі 
тиісті болса, жыл ішінде 4 689 субъектінің 144 476 (95 %) еңбек шарты тіркелген.

3.2. Өңірде басқа да бағдарламалық құжаттардың іске асырылуы туралы 
ақпарат

2023 жылы төмендегіше бағдарламалар шеңберінде қаржыландырулар болған: 
«Ауыл – ел бесігі жобасы шеңберінде ауылдық елді мекендерде әлеуметтік 

және инженерлік инфрақұрылым бойынша іс-шараларды іске асыру» бюджеттік 
бағдарламасы бойынша бекітілген бюджетпен жергілікті бюджет қаражаты 
есебінен 318 552,0 мың теңге, нақтыланған (түзетілген) бюджетпен 336 414,8 
мың теңге қаралып, толығымен игерілген. Қаражат күрделі жұмыстар жүргізу 
үшін бөлінген. Бағдарламаны іске асыру нәтижесінде 4 ғимаратқа: «Қармақшы 
аудандық ауруханасы» ШЖҚ КМК, Сырдария ауданы Қалжан ахун ауылдық 
округінде орналасқан фельдшерлік акушерлік бекеті, Сырдария ауданы, Аманкелді 
ауылы мен Тоқмағанбетов ауылдық округі дәрігерлік амбулатория ғимараттардың 
күрделі жөндеу жұмыстары жүргізілген. Бағдарлама бойынша тікелей және 
түпкілікті нәтижеге қол толығымен жеткізілген.

«Ауыл – ел бесігі» жобасы шеңберінде ауылдық елді мекендерде әлеуметтік 
және инженерлік инфрақұрылым бойынша іс-шараларды іске асыру» бағдарламасы 
бойынша бекітілген бюджетпен жергілікті бюджет қаражаты есебінен 208305,0 мың 
теңге, нақтыланған (түзетілген) бюджетпен 219645,2 мың теңге қаралып 219642,9 
мың теңгеге игерілді (100%), игерілмеген 2,3 мың теңге - банктік қызметтерден 
үнемделген. Бағдарламаны жүзеге асыру нәтижесінде Қазалы аудандық білім 
бөліміне қарасты Қ.Күлетов атындағы №92 орта мектеп ғимаратына күрделі 
жөндеу жұмыстары жүргізілген.  

«Ауыл – ел бесігі» жобасы шеңберінде ауылдық елді мекендердегі әлеуметтік 
және инженерлік инфрақұрылымдарды дамыту» бюджеттік бағдарламасы бойынша 
бекітілген (нақтыланған және түзетілген) бюджетпен Қазақстан Республикасының 
Ұлттық қорынан берілген нысаналы трансферт есебінен 1175767,0 мың теңге 
жоспарланып, толығымен игерілген. Бөлінген қаржыға Жаңақорған кентінде 
10/04 кВ электр желілерін жаңарту жұмыстары жүргізіліп, 122,9 шақырым электр 
желісі және 33 дана КТПБ-10/04 кВ (трансформатор жиынтығы) орналастырылған. 
Бюджеттік бағдарлама бойынша жоспарланған тікелей және түпкілікті нәтиже 
көрсеткіштеріне 100% қол жеткізілген. 

«Ауыл – ел бесігі» жобасы шеңберінде ауылдық елді мекендердегі әлеуметтік 
және инженерлік инфрақұрылымдарды дамыту» бюджеттік бағдарламасына 
бекітілген бюджетпен қаржы қаралмаған, бюджетті нақтылау (түзету) барысында 
395088,8 мың теңге бөлініп, 395088,7 мың теңге игерілді (100%), 0,1 мың теңге 
қалдық қаржы. Оның ішінде: Қазақстан Республикасының Ұлттық қорынан 
берілетін трансферттер есебінен нақтыланған бюджетпен бөлінген 328341,0 мың 
теңге толық игерілді (100%), жергілікті бюджет қаражаты есебінен нақтыланған 
бюджетпен 66747,8 мың теңге қаралып толығымен игерілді. Бағдарламаны іске 
асыру барысында 3 нысанның құрылысы жүргізіліп, Қызылорда қаласының 
Досан елді мекенінде медициналық пункт, Арал ауданы Жақсықылыш кентіндегі 
денешынықтыру-сауықтыру кешені пайдалануға берілді. 2024 жылға өтпелі нысан 
Қызылорда қаласы Баймұрат ауылында дәрігерлік амбулаторияның құрылысы 
жүргізілді. Бюджеттік бағдарлама бойынша жоспарланған тікелей нәтиже 
көрсеткіштеріне 100% қол жеткізілген.

«Өңірлерді дамытудың 2025 жылға дейінгі мемлекеттік бағдарламасы 
шеңберінде инженерлік инфрақұрылымды дамыту» бюджеттік бағдарламасына 
бекітілген бюджетпен 137011,0 мың теңге, нақтыланған (түзетілген) бюджетпен 
137010,6 мың теңге толығымен игерілген. Бөлінген қаржыға Арал және Қазалы 
аудандары бойынша «Арал-Сарыбұлақ» топтық су құбырының № 13 ВК-дан 
Әйтеке би кентіндегі №1 насос станциясына дейінгі магистралдық су құбырының 
2-тармағының құрылысы жобасына мемлекеттік сараптаманың оң қорытындысы 
алынған. Бюджеттік бағдарламаның жоспарланған тікелей және түпкілікті 
нәтижелеріне толық қол жеткізілген.

«Нәтижелі жұмыспен қамтуды және жаппай кәсіпкерлікті дамытудың 
2017–2021 жылдарға арналған «Еңбек» мемлекеттік бағдарламасы шеңберінде 
кадрлардың біліктілігін арттыру, даярлау және қайта даярлау» бағдарламасына 
бекітілген бюджетпен 1196209,0 мың теңге, нақтыланған (түзетілген) бюджетпен 
1123342,0 мың теңге қаралып, толығымен атқарылған, игерілмеген 124,5 мың 
теңге - ағымдағы шығындардан үнемделген. Бюджеттік бағдарламаны іске 
асыру барысында бастауыш кәсіптік білімнің жұмысшы мамандықтарын қолдау 
мақсатында 1466 студентке жұмысшы мамандығына оқыту қызметтері көрсетілген.

IV БӨЛІМ. ЖЕКЕЛЕГЕН БАҒЫТТАР БОЙЫНША НӘТИЖЕЛЕРГЕ 
ҚОЛ ЖЕТКІЗУ

4.1. Бюджеттік инвестициялық жобалардың іске асырылу тиімділігін бағалау  
Жалпы құны 147 194 844,0 мың теңге болатын 222 бюджеттік инвестициялық 

жоба іске асырылуда, оның ішінде 2023 жылы облыстық бюджет қаражаты есебінен 
23 131 977,0 мың теңге, республикалық бюджеттен 37 461 415,0 мың теңге бөлінген.

2023 жылғы облыстық бюджет бойынша кассалық атқарылу  22 923 035,1 мың 
теңгені, республикалық бюджет бойынша 36 972 275,9 мың теңгені құраған.

Есепті кезеңге арналған жоспарға қарағанда игерілмеу сомасы 698 081,0 мың 
теңгені немесе 1,2 %-ды құраған.

Салалар бойынша:
Жалпы сипаттағы мемлекеттiк қызметтер:
Жалпы құны 1 609 640,4 мың теңге болатын 2 жоба іске асырылған.
Бұл жобаларды іске асыруға 2023 жылы облыстық бюджеттен 1 359 641,3 мың 

теңге бөлінген. 2023 жылғы кассалық атқарылуы 1 359 640,3 мың теңгені құраған 
немесе 100%.

Есепті кезеңге арналған жоспарда игерілмеген 1,0 мың теңге үнемделген 
қаражат.

Бағдарлама бойынша «Қызылорда облысы, Қызылорда қаласындағы «Неке 
сарайы» құрылысының жобалық сметалық құжаттамасын байланыстыру (сыртқы 
желілерсіз)» жобасы және Қызылорда қаласындағы Сұлтан Бейбарыс көшесіндегі 
неке қию сарайы ғимаратына сыртқы желілер құрылысы жүргізіліп, пайдалануға 
берілген.

Қоғамдық тәртіп, қауіпсіздік, құқық, сот, қылмыстық-атқару қызметі:
Жалпы құны 104 957,7 мың теңге болатын 1 жоба іске асырылуда.
Бұл жобаны іске асыруға 2023 жылы облыстық бюджеттен 70 000,0 мың теңге 

бөлінген.
2023 жылғы облыстық бюджет қаржысының кассалық атқарылуы 70 000,0 мың 

теңгені құраған немесе 100%. 2024 жылға өтпелі - Қызылорда қаласы «Байтерек-1» 
шағын ауданында учаскелік полиция бекетінің құрылысы басталған.

2023 жылы бөлінген қаржыға тірек бекеті, маңдайшалар, аражабындар, шатыр, 
еден, терезе ойықтары, қаптау, сылау, бояу, электрлендіру, абаттандыру жұмыстары 
жүргізілді. 2 дана насос, 108 дана радиатор секциясы, 2 дана кондиционер, 1 
жиынтық қазандық, 2 дана бейнебақылау камерасын орнату жұмыстары жүргізілген.

Білім беру:
Жалпы құны 11 256 491,6 мың теңге болатын 39 жоба іске асырылуда.
Бұл жобаларды іске асыруға 2023 жылы облыстық бюджеттен 3 072 672,4 мың 

теңге, Қазақстан Республикасының Ұлттық қорынан берілетін нысаналы трансферт 
есебінен 19 601 161,0 мың теңге, барлығы  22 673 833,4 мың теңге бөлінген.

2023 жылғы кассалық атқарылуы 22 617 815,8 мың теңгені құраған немесе 
99,8%.

Есепті кезеңге арналған жоспарға қарағанда игерілмеу сомасы 56 017,6 мың 
теңгені немесе 0,2% құраған.

Облыстық бюджет бойынша игерілмеген 56 017,6 мың теңге 1 жобаның 
құрылысы бойынша («Жаңақорған ауданы Жаңақорған кенті «Майбекет» мөлтек 
ауданында 300 орындық мектеп құрылысы» 19960,2 мың теңге) мердігердің 
жұмыс кестесінен кешігуінен, («Қызылорда қаласындағы С.Сейфуллин атындағы 
№4 мектептің авариялық спорт залы мен шеберханасын бұза отырып, мектепке 
жапсаржай салу (оқу корпусы және 100 орынға арналған асхана)» 33474,4 мың 
теңге) мердігердің жұмыс кестесінен кешігуінен, («Қармақшы ауданы, Жосалы 
кентіндегі №284 орта мектеп-интернат ғимаратына спорт залы құрылысы» 2,0 мың 
теңге) мемлекеттік сатып алу конкурсының аяқталмауы, («Қызылорда қаласындағы 
оқушылар сарайын салу» 2576,4 мың теңге) жобасы бойынша мердігердің 
техникалық қадағалау актісін тапсырмауынан қалыптасқан, 4,6 мың теңге – 
үнемделген қаржы.

Қазақстан Республикасының Ұлттық қорынан берілетін нысаналы трансферт 
қаражаты «Samruk-Kazyna Construction» АҚ-ның шотына толығымен ауда-
рылып, олар арқылы Қызылорда облысы аумағында 10 мектептің құры лы-
сы басталды – Қызылорда облысы Арал ауданы Арал қаласында «Арай» 
ша ғын ауданында 300 орындық мектеп құрылысы, Сексеуіл кентіндегі  
600 орындық мектеп құрылысы; Қазалы ауданы Жанқожа батыр ауылында  
300 орындық №94 мектеп құрылысы, Жаңақорған ауданы Жаңақорған кентінде 
600 орындық мектеп құрылысы, Жаңаарық ауылында 300 орындық мектеп құ-
ры лысы, Қызылорда қаласының сол жағалауында 900 орындық мектеп құры-
лысы, Қызылорда қаласы Арай шағын ауданында 2000 орындық мектеп құ-
ры лысы, Қызылорда қаласы «Ақмаржан» шағын ауданында 600 орындық 
мектеп құрылысы (КБИ), Қызылорда қаласы «Қызылжарма» елді мекенінен  
900 орындық мектеп құрылысы, Қызылорда қаласы «СПМК-70» мөлтек ауданында 
2000 орындық мектеп. 

Жалғасы бар

НАЗАР

МҰРАЛЫҚ ІСТІҢ 
АШЫЛҒАНЫН ХАБАРЛАЙДЫ

Қызылорда қаласының жеке нота-
риусы Косбергенов Мурат Каирбекович 
(лицензия №14002321, 24.02.2014ж.) 
2023 жылдың 9 маусымында қайтыс 
болған азаматша Онаяхова Райханның 
атынан мұралық істің ашылғанын ха-
барлайды. Мұрагерлері болса, мына 
мекен-жайға хабарласуын сұраймыз: 
Қызылорда қаласы, Көшербаев көшесі 
203, тел.: 8 778 235 08 08, 8 777 067 92 37.

Сол кісілердің ізін алып Беркінбай, 
Серікбай, Бексұлтан, Нұрсұлтан, Қонысбек, 
Пілманбек, Тұрғали, Ерғали, және тағы 
басқалары, теміржолдың, одан әрі халық 
шаруашылығының барлық салаларында 
абы ройлы еңбек етті. Әсіресе Айдардың 
Тұрсынқожасы, Тұтқабайдың Нұралысы, 
Болатбектің Құлжабегі суырылып ерекше 
көрінді. Ат жалын тартып, бойын тіктеп аза-
мат атанғаннан Нұралы Тұтқабайұлы білімге 
деген құштарлығымен, ой-өрісінің ғаламат 
ауқымдылығымен ерекшеленді. Қайраты, 
білімі тасыған жас жігіт «Бөріойнақ» бекеті 
мен «Түркістан» станциясына қарасты 
теміржолдың сан саласында уақытпен 
есептеспей қызмет етті. Отбасын құрды. 
Түркістанда жұбайы Тұрғанкүл Мұсақызы 
тұңғышы Сұлтанхан мен Төреханды өмірге 
әкелді. 1958 жылы Ташкенттегі теміржол 
техникумына өндірістен қол үзіп, оқуға 
түседі. Бірінші курсты аяқтап, «Тойтөбе» 
және «Жылға» станцияларындағы өткізген 
өндірістік тәжірибе сынақтары бойынша, 
бұрын ешбір оқушы иеленбеген Ташкент 
теміржолы басшылығы мен кәсіподақтары 
қызметкерлері орталық комитетінің құрмет 
грамотасымен марапатталды. Өмірінде 
қанша мадақталса да, «осы марапатымның 

орны бөлек» деп, ол кісі жиі айтып отыра-
тын еді.

Техникум сабағынан қолы босай салы-
сымен не каникул аралығында, өндірістік 
тәжірибеге бара не келе жатқанда кіндік 
қаны тамған №27 «Бөріойнақ» теміржол 
бекетіндегі болат жол мамандарымен кезде-
суге асығады. Бекет бастығы Жорабек Мыр-
забаев, кезекші Қалкөз Түкібаев, бекеттегі 
бастауыш мектептің жетекшісі Сұлтанбек 
Өтегенов, жолшылар: Әсетулла Омаров, 
Айтбай Дүйсенбаев, қарт жолшылар: Пшан 
Мампаев, Төлеу Шонабаев, Ділдабек Са-
паров, партия ұйымының өкілі Шаймер-
ден Сауранбаев және тағы басқа көптеген 
кісілер бұл студент баламен кездесуді үлкен 
құрмет тұтты. 

Нұралы Әйменовке ғана тән бай-
салдылық, сабырлылық Ташкент оқу ор-
ны ның техникум деген атауы болмаса ин-
ститут, университеттердегі терең білім беру 
өнегесінің бар лығы, бай шеберханасы, ұстаз 
профессорлардың мол мағұлматы, тек оқы, 
білім ал, еліңе, жеріңе, пайдаң тисін дегенді 
меңзейді. Техникумды қызыл диплом-
мен үздік бітірген Н.Әйменов Қызылорда 
теміржол бөлімшесінің Шиелі жол дис-
танциясында және Жаңақорған бөлімінде 

жұмыс жасады. Кейінгі ұлдары Бақытхан, 
Сейтмахан, Мейрамхан, Дәулетхан, қызы 
Шынар осы уақытта дүниеге келді. 

«Темірдей тәртіп тек теміржолға ғана 
тән». Осы қағидат өмір бойы санасына 
әбден сіңді. Ұл-қызына білімді, адал, абы-
ройлы, кісі ақысын жемей еңбек етуді, 
дұрыс жүрсең, өзге келіп сені бұрыс жолға 
сала алмайды деген сенімде өмір сүруді 
үйретті. Соны айналасындағылардан талап 
етті. Бос әңгіме, пәтуасыз талқылауларға 
жоқ кісі еді. Пошта тасымалдаушыны 
көрісімен жүрегі жарылардай қуанып, «енді 
мені мазаламаңдар» деп бір құшақ газет-
журналды оқуға кірісетін еді.

Нұрекеңнің өзінен кейінгі інісі Тұрғали 
Шиелі аупарткомын да тексеру ко-
миссиясының мү шесі, ау дан дық пошта бай-
ланыс меке месінің жетекшісі болып қызмет 
етті. Замандастарының ішінен іскер лігімен, 
білімдарлығымен, өткір лігімен көптің 
көкейінде қалған тұлға еді. Өмірі қысқа 
болды бауырының. 

Алматы медицина институтын бітірген 
Ерғали інісі Қызылордада бірқатар ем-
деу орындарының бас дәрігері болды. 
Келіншегі Нина да балалар дәрігері ретінде 
медицина саласында ұзақ жыл еңбек етті.

Туған қарындасы Рыскүл де Шиелі 
аудандық тері аурулары ауруханасының бас 
дәрігері болып қызмет етті. Осы бауырла-
рына Нұралы Әйменов өмірлік бағдаршам, 
үлгі болып өтті. Мойнына асылатын 
немерелерінің ыстық ықыласы, қуанышты 
күлкілері өз алдына бір бөлек әлем еді.

1960 жылдары «Қызылорда» су то-
рабынан төменгі сол жағалаудағы «Шір-
кейлі» каналының бойындағы Терең-
өзек, Жалағаш, Қармақшы, Қазалы 
ау  дан дарының жерлері ирригациялық бір 
жүйеге келтіріліп, күріш егістігінің көлемі 
артып, ауыл шаруашылығы еңбеккерлерінің 
қатары бұрын-соңды болмаған мың даған 
адамға жеткізілді.

1960 жылдан кейін осы бетбұрыс 
Жаңақорған ауданында белең алды. 
Жүздеген жыл бойы кенересі кеуіп, 
шөлді-шөлейт болып жатқан жерлер жа-
сыл желекті аймаққа айналуға бет бұрды. 
Республикалық «Главриссов хозстрой» бас 
басқармасына қарасты «Қызылорда мелио-
рация» мекемесі Жаңақорған ауданындағы 

болашақ күріштік жерлерді тегістеу, су 
тораптарымен тоғандарды, шлюздерді 
салу, әлеуметтік тұрғын үйлермен қам-
тамасыз ететін №34 жылжымалы-меха-
ника ландырылған коллонаны құрды. Міне, 
осы мәселеге байланысты теміржол са-
ласынан Нұралы Тұтқабайұлы Әйменов 
шақырылды.

Осы ПМК-34 мекемесінің бас инженері, 
«Задария» савхозының директоры, ау-
дан әкімінің бірінші орынбасары, облыс 
әкімінің орынбасары, облыстық аумақтық 
басқарма бастығы болып қызмет ет-
кен Бақыт Әбдіғаппарұлы Нұртазаев 
төмендегіше әңгіме тиегін ағытады. 

– Мекемеге бүгін, ертең, арғы күні не 
керек? Осы керектің бәрі жоспарлау бөлімі 
арқылы жүзеге асады. Мұны Нұрекең тап-
тұйнақтай етіп басқарды. 

Жаңақорғанға кіре берісте 2 пәтерлі 
100-деген үйлер салынып, пайдалануға 
берілді. Бұл жерде мекеменің механизатор-
лары, скреперистері, қызметкерлері қо ныс-
танды. Ұзақ жылғы еңбегі үшін облыстық 
трестің басшысы Морозов тың тікелей 
ұйғарымымен Нұрекеңе үлкен отбасы екені 
ескеріліп 2 пәтерлі үй салып берді, – дейді 
Б.Нұртазаев. 

Ал Н.Әйменовпен қатар жұмыс жасаған 
мекеменің байырғы қыз меткері Әбнәми 
Ибрагимов: – Нұрекеңдей адам сирек. 
Қулығы жоқ, аңқылдаған, көңілі таза, 
пейілі кең жан. Шіркін, сүйсініп отырасың. 
Мен «Түгіскен» каналының бастау алар 
«Көктөбедегі» шлюзінің құрылысын 
жүргіздім. Осындай парасатты азаматпен 
жұмыс бабында жиі араласып, сырласу – 
көңілге медет, – дейді. 

«Бесарық», «Жайылма» су тораптары, 
Ақұйық өзеніндегі су реттегіш құры лыс-
тары осы кезге дейін халық игілігіне қызмет 
етіп келеді. Түгіскен массиві игерілді. 
Міне, сол уақыт жүгін арқалап, берекелі 
біткен істердің басы-қасында Нұралы 
Тұтқабайұлы Әйменов болды. Ұрпақтары 
мұны үнемі мақтаныш етеді. Көзі тірі 
болғанда қадірменді қария биыл 98 жасқа 
толар еді. 

Өлмесхан БОЛАТБЕКОВ,
«Құрмет» орденінің иегері,

Жаңақорған ауданының
Құрметті азаматы

БОЛАТ ЖОЛДАН 
БАСТАЛҒАН БЕРЕКЕ

Магомед Гасан ГУСЕЙНОВ, 
авар жазушысы

Бұл әңгімені неден бастасам екен? Сосын, 
қалай жалғастырсам болады?

Ертеде, грузин жеріне жасалған шапқын-
шылық кезінде авар Хожоның қолына басқа 
олжалармен қоса кішкентай грузин баласы да 
түседі. Ол оны өзінің отаны Дағыстанға алып 
келеді. Хожоның баласы жоқ еді, сондықтан 

ол кішкентай тұтқынды өз бала-
сындай тәрбие беріп өсірді.

Жылдар жылжып өтіп жатты.
Бір кезде үстіне бурка киіп кел-
ген тұтқын бала әдемі, сымбатты 
болып ер жетті. Бала есейген сай-
ын елін сағынуы күшейе түсті.Ол 
әкесінен күнде еліне қайтаруын 
сұрайтын. Бірақ Хожо рұқсат 
бермеді.

Бір  күні тұтқын грузиннің 
өміріне өзгеріс әкелген бір оқиға 
болды. Хожоның отбасында ұл 
бала өмірге келіп, оған кішкентай 
Хожоның есімі берілді. Осы кез-
де әке жүрегі шыдамады, тұтқын 
балаға рақымы түсіп, еліне қайтуға 
рұқсат берді. Тек, бұның еліне кек 
сақтамауын қатаң ескертті.  

Бірнеше жылдан кейін кәрі 
Хожо қайтыс болды, бірақ ол 
қанжарды пайдалана білу, атқа 
шабу сияқты өнерге ұлын баулып 
үлгірген еді. Кішкентай Хожо 
таулықтар айтқандай, ат үстінде 
өсіп, ата-бабаларының ерліктері 
туралы әңгімелерге қанып өскен 
болатын. Әкесі сияқты батыл, 
епті, қайратты болып өсті. 

Міне енді, өзі де таудың арғы 
бетіне ұрысқа баратын күн де 
келіп жетті. Осындай шайқастың бірінде жас 
Хожо ауыр жараланып, грузиннің қолына  
тұтқынға түскен еді. Грузиннің назары 
мінсіз істелген қанжарға түсті. Бұл қанжар 
Дағыстанда өткен балалық шағында ойнаған 
қанжардан аумайды. Сондықтан ол бұл жара-
лы тұтқынға айрықша көңіл бөлді. Оған емдік 
шөптерден жасалған дәрі беріп, жарасына 
жүзім жапырақтарын жапсырып, қамқор бо-
лып жүрді. Ақыры тұтқын тәуір болып, жа-
ралары жазылды, сол кезде грузин оның қай 

жерден екенін, әкесі кім, қанжардың мұның 
қолына қалай түскенін сұрады. Хожо оның 
авар тілінде мүлтіксіз сөйлегеніне таңғалды, 
сосын бұл да оның бұл тілді қайдан үйренгенін 
сұрады. Міне, осы жерде оның Гүржістаннан 
(Грузия) келген өкіл бала болғаны, оның авар 
отбасында өскені белгілі болды, мұны Хожоға 
әкесі талай айтқан.

Ағайындылар құшақтасып, көрісті, түні 
бойы ортақ әкелері туралы әңгіме шертті. 

Ертеңіне грузин Махмуд Хожоға жарамды ат, 
тағы басқа керек-жарақ беріп еліне қайтарды.
Грузин Махмуд өзінің Дағыстанда қойылған 
есімін өзгертпеген болатын. Ал Хожо оған 
өзінің қанжарын сыйлады, сөйтіп олар мәңгі 
дос болып қалуға серттесті. Осы кезден бас-
тап грузин Махмуд пен авар Хожо бір-біріне 
қонаққа барып, бір-біріне көмектесіп жүрді.

Бірде осылайша Хожо Гүржістанға досына 
келген еді. Ол кездерде грузин селоларында 
тыным болмайтын. Әлгінде ғана шешендердің 

шабуылына тойтарыс  берілген болатын, ал 
Махмуд селоның басқа азаматтарымен үйге 
қайтып келе жатты. Ол  Хожоның келгеніне 
қатты қуанды: тағы шабуыл бола қалса, 
бір жігіт болса да күш. Қаруларын шешпей 
ұйықтады, әлдеқандай жағдай болады.

Түнде Хожоны біреу түрткендей болды. 
Көзін ашқан кезде біреу қабырғадан түсіп 
келе жатты. Хожо мылтығын әлгі қарауытқан 
сұлбаға қарай бағыттап, атып жіберді. Хожо 
мерген болатын, – әлгі адам тіл тартпай 
кетті. Бұл жау емес, отырыстан кеш оралған 
қожайынның баласы болып шықты.

Қожайынның қайғысында шек болма-
ды. Бірақ өзінің қонағына ештеңе деген жоқ. 
Хожо ауылына жеткесін, ол грузин досынан 
хат алды, хатта досы бұдан екі ұлын бірдей 
беруді талап етіпті. Екі ұлынан бірдей айы-
рылу қалай болады деп ойлайсыз? Бірақ тау 
халқының тәртібі қатал, сондықтан екі бала-
ны Гүржістанға жіберді.

Көп ұзамай ол жақтан 
да жауап келді, келген көй-
лектердің екеуі де қан-қан 
еді. Олар бұған ешқандай 
үміт қалдырмаған еді. 
Хожоның жүрегін бірдеңе 
тырнап жатты. Бірақ өкіл 
ағасын кінәлаған жоқ, 
әділдік оның жағында бо-
ла тын. Осыдан кейін 
арадағы барыс-келіс үзілді. 
Гүржістаннан бір күні тағы 
хат келді. Грузин досы 
мұны тағы қонақ болуға ша-
қырыпты. Жүрегіндегі ауыр 
қайғымен Хожо Махмудқа 
келді. Ол грузин селосына 
жақындағанда оны Мах-
мудпен бірге екі ұлы қарсы 
алды. Екеуі де қайратты, 
сұлу, бір кездегі Хожоның 
өзі сияқты жігіт болыпты. 
Жазатайым өлген ұлына де-
ген Махмудтың кегі осын-
дай болып шықты. Бұрынғы 
достардың басы тағы да 
осылай қосылды. Қай жерде 
тұратыны туралы шешімді 
жігіттердің өзіне қалдырды. 
Үлкен ұл қалыңдығы осы 
жерде болғасын осында 
қалатын болды. Ал кіші ұл 

әкесімен бірге елге қайтатын болды. Кейін ол 
осы жерде авар қызына үйленді.

Тойлары бірге өтті: алдымен Гүржістанда, 
содан кейін авар жерінде. Бір қаннан тараған 
екі отбасы туыс болды. Жауласқан ортадан 
достық туды, сөйтіп, екі ел мәңгілік дос бол-
ды: грузин және авар.

Аударған: Бақтияр МЫРЗАШ, 
Қазақстан Журналистер

 одағының мүшесі

Осы жылдың 6 ай көлемінде ішкі мемлекеттік 
аудит департаменті қызметкерлері барлығы 

57 аудиторлық іс-шара жүргізді. Айта кетейік, 
аталған департамент қарауына өтініштер 

мен шағымдар көптеп түседі. Олардың дені 
мемлекеттік сатып алу мәселесі бойынша және 

еңбекақы есептеу, құрылыс саласындағы заң 
бұзушылықтарға қатысты. Бұл туралы ҚР ҚМ 

Ішкі мемлекеттік аудит комитеті Қызылорда 
облысы бойынша ішкі мемлекеттік аудит 

департаментінің басшысы Ербол Күзембаев 
мәлімдеді.

– Өздеріңізге белгілі, Ішкі мемлекеттік аудит 
органдары – Мемлекеттік сатып алу заңнамасының 
сақталуына бақылау жүргізетін уәкілетті ор-
ган. Департамент тарапынан мемлекеттік аудит 
объектілеріне анықталған бұзушылықтарды жою 
және оларға жол берген лауазымды адамдардың 
жауаптылығын қарау туралы барлығы 57 нұсқама 
жолданып, оның 36-сы толығымен орындалса, 
қалған 21 нұсқаманың орындалу мерзімі келмеген, 
яғни, алдағы уақытта олардың толық орындалуы 
қатаң бақылауға алынатын болады. 2024 жылдың І 
жартыжылдығында білім беру ұйымдарында артық 
еңбекақы аудару және нақты жұмыс жасамайтын 
тұлғаларға еңбекақы есебінде ақша қаражаттарын 
аудару бойынша анықталып, соның негізінде 3 
мемлекеттік аудит материалдары құқық қорғау ор-
гандарына процессуалдық шешім қабылдауға жол-
данды, – деді департамент басшысы.

«СБ» ақпарат

Терезеден құлау фактісінің тіркелуіне басты се-
беп – балалардың қараусыз қалуы дейді мамандар. 
Сондықтан да сақтық шарасына бейжай қарамау – 

әр отбасының алдында тұрған жауапты міндет. Кеше 
өңірлік коммуникациялар қызметінде облыстық 

ТЖД Төтенше жағдайлардың алдын алу бөлімінің 
бастығы Бейбітхан Спанов аталған мәселе туралы 

бірқатар ақпаратпен бөлісті.

–  «Өзіңнен баста» челленджінің мақсаты – 
балалардың терезеден құлап кетпеуін қадағалау. 
Барша ата-аналарды, тұрғындарды осы челлен-
джге үн қосып, қатысуға шақырамыз. Балалардың 
терезеден құлау фактісінің себебі – ата-аналардың 
оларды бақылаусыз қалдыруы. Сондай-ақ терезеде 
уақытша бекіткіш торлардың болмауы мен москит 
торларының берік бекітілмеуі және балалардың 
терезенің алдында ойнауы тікелей себеп болып 
отыр. Одан бөлек, аудандық ТЖ бөлімінің және 
қалалық Төтенше жағдайлар басқармасының 
қызметкерлерімен бірлесе отырып, аудан және 
қала бойынша түсіндіру жұмыстары жүргізілуде. 
Сонымен қатар, қала аумағында орналасқан 
көпқабатты тұрғын үйлер және мини-маркет, сау-
да орындарына үнпарақтар таратылды, – деді 
Бейбітхан Оразайұлы.

Жалпы жүргізіліп жатқан үгіт насихат 
жұмыстарына қарамастан 6 айда облыс бойын-
ша балалардың терезеден құлауының 12 фактісі 
тіркеліп, салдарынан 1-7 жас аралығындағы 
13 бала түрлі жарақат алған.  Мұндай қайғылы 
жағдайлар орын алмас үшін сақтық шаралары 
қатаң жүргізіледі.

Ең бастысы – бала қауіпсіздігіне ата-ана жауап-
ты болуы тиіс.

Аружан ЕРАЛЫ,
«Сыр бойы»

АңызАңыз

Жарнама. 
Жарнама. 

Жарнама. 
Жарнама. 

Жарнама
Жарнама

E-mail: smjarnama@mail.ruE-mail: smjarnama@mail.ru

«Сыр бойы», «Сыр бойы», 
«Кызылординские «Кызылординские 
вести», «Ақмешіт вести», «Ақмешіт 
апталығы», апталығы», 
«Ақмешіт «Ақмешіт 
жастары» және жастары» және 
ауданның барлық ауданның барлық 
басылымдарынабасылымдарына
 хабарландыру  хабарландыру 
орналастырғыңыз орналастырғыңыз 
келсе:келсе:
 70-00-52  телефон ы  70-00-52  телефон ы 
арқылы байланысуға арқылы байланысуға 
болады.болады.

АЛТЫ АЙДЫҢ 
КӨРСЕТКІШІ 
ҚАНДАЙ? Нұрманұлы Әйменнің 8 ұлынан 

тараған ұрпақтары аймақтың оңтүстік 
аудандарында, Түркістан, Астана, 

Алматы қалаларында өмір сүріп, еңбек 
етуде. Арғы ата-әжелері, әке-аналары 

жайлы ел ішінде жақсы әңгімелерді 
естіп, қуанады, марқаяды. 

Жиырмасыншы ғасырдың басын-
да «Бөріойнақ» ауылының жаны-

нан «Орынбор-Ташкент» теміржол 
құрылысының жұмысы қызу жүріп 

жатқан болса керек. Орынбордың жол 
мамандары жергілікті халықты тұрақты 

жұмысқа шақырып жатқан уақыты. 
Ағалы-інілі Әймен мен Тілеуберген 

ауылдастарымен бірге ықылас-
пейілдерін, күш-жігерлерін ірікпей 
еңбек еткендеріне орынборлықтар 

орысшалап «жақсы, жақсы» деп 
айтқанына риза болып «бізді біледі 

екен ғой» деген әңгімелері ел ішінде 
тарап кетіпті.

БАЛАҒА АБАЙ 
БОЛЫҢЫЗ!

Марат АРАЛБАЕВ

БАС РЕДАКТОР
Қуат ШАРАБИДИНОВ
қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Тіркеу куәлігі №12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) 
«Сапа менеджменті жүйелері» талаптарына 
сәйкес KZ.4310318.07.03.01178 нөмірімен 
сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

«Сүндеттелмегендерге қарағанда 
сүн дет телген ерлер қатерлі ісікке (рак) 
анағұрлым аз шалдығады. Жыныс тық 
жұқпалы ауру туғызу қаупі сүндет тел
мегендерде сегіз есе жоғары. Ал халқының 
1030 пайызы ғана сүндеттелген Ке
ния, Замбия сияқты елдерде жергілікті 
тұрғындардың төрттен бірі жыныстық 
ауруға шалдыққан. Африканың шамамен 
әр бала сүндеттелетін Бенин және Каме
рун секілді елдерінде жұқпалы ауруларға 
шалдыққандар тұтас алғанда алты пай
ыздан аспаған. Австриялық зерттеуші 
ғалымдар тіптен үлкен жаңалық ашты. 
Олар СПИДке шалдыққан ер кісілердің 
басым көпшілігінің сүндеттелмегенін 
дәлелдеді», – деп жазылған muslimwomen.
kz сайтында.

Ер баланың азамат атанғанының ал
ғашқы белгісі де – осы. Сүндеттеу – ислам 
дінінде әрі қазақ дәстүрінде ер баланың жы
ныс мүшесін жауып тұрған тері бөлшегін 
кесу арқылы жасалатын ғұрып. Медицина 
ғылымында «циркумцизия» (латын тілінде 
circumcisio – дөңгелете кесу) деген атауға 
ие. Технологияның дамуына сай оның да 
ыңғайлы әдістері пайда болды. 

– Медицинада сүндеттеу хирургиялық, 
лазерлік жолмен жүзеге асырылады. 
Атааналардың 8090 пайызы екінші 
әдісті таңдайды. Өйткені ол бірден қан 
тамырларының бетін күйдіріп, жауып 
кетеді. Баланың терісі қанамайды, дәрігер 
үшін де ыңғайлы. Бұрын хирургиялық 
сүндеттеу кезінде әрбір тамырды жеке тігу 
қажет болатын. Ол бір жағынан уақыт ала
ды. Процесті көрген бала да, ертіп әкелген 
ересек адам да қорқып қалады. Сүндеттеу 
процесінің жеңіл немесе ауыр өтуі балаға 
тікелей байланысты. Дәрігерге емес. 
Бала міндетті түрде дайындықпен келуі 
тиіс. Кейбір атааналар бізге алдапсулап 
әкеледі. Сондықтан бала бөлмеге кіргенде 
ақ халат киген дәрігерді көріп қорқып 
кетеді. Атаана қайда апара жатқанын, 
мұның мұсылмандық парыз екенін, шы
дамды болуы керегін айтып, түсіндіруі 

қажет, – дейді урологандролог Дастан 
Шынжырбайұлы. 

Қызылорда қаласының тұрғыны 
Гүлжазира Төке ұлдарын дәрігерге 
дайындықпен апарғанын айтты. 

– Балаларға күні бұрын «сүндетке 
отырғызамыз, шамалы ауырады, шы
дау керек» деп барлығын түсіндірдік. 
Ешқандай жылап, мазасыз күйге түскен 
жоқ. Облыстық балалар ауруханасының 
хирургі сүндеттеген болатын. Ол да про
цесс қалай жүретінін, қандай күтім жасау 
керегін айтты. Шамамен екі апта ішінде 
жазылып кетті, – деді атаана. 

Дәрігер Дастан Шынжырбайұлы ер ба
лаларды тақ санға сәйкес келген жасында 
және жазда сүндеттеу туралы түсініктің 
жай ғана миф екенін атап өтті. 

– Ең қолайлы жас – 4 пен 7 жас аралығы. 
Арнайы көрсетілім кезінде ғана болмаса, 
баланы ес білмей тұрып сүндеттеудің жөні 
жоқ. Мысалы, урологияда фемоз деген ди
агноз бар. Бұл – мүшенің басының жабы
сып қалуы. Бала кіші дәретке шыға алмай 
ашып, айлық кезінде сүндеттеген кездер 
болды. Кейбір кезде 12 жастағы баланың 
жыныс мүшесі дайын болып, 67 жастағы 
балаларда керісінше болуы мүмкін. Жасы
рын жыныс мүшесі деген диагнозбен 78 
жасында да сүндеттей алмаймыз. 1015 
жасқа толғанша күтеміз. Тіпті одан кейін 
де өспесе, ота жасауымыз мүмкін. Тақ 
санға сәйкестендіріп 3, 7 жасында, жазда 
ғана сүндеттеу керек деген – жаңсақ пікір. 
Балалар күзде сабаққа баратын болғасын 
мек тепке сүндеттеп, дайындап апару керек 
де ген нен шыққан болуы мүмкін, – дейді 
ол. 

Қайткен күнде де жазды сүндеттеу ма
усымы десек, жарасатын сияқты. Әкесінің, 
ағасының жейдесін тобығына дейін түсіріп 
киіп жүрген ұлдарды осы кезде көшеден, 
ауладан көптеп кездестіруге болады. 

Педиатрия саласының ардагері Үсен 
Төленбеков бір жазда кем дегенде жиырма 
шақты баланы сүндеттегенін еске алды. 

– Ұзақ жыл Шиелі ауданының 
«Сұлутөбе» ауылында тұрдық. «Сұлу

төбені» және көрші, қойшы ауылдарды 
аралап, балаларын қатарға қосатын едік. 
Новакаиннан басқа қазіргідей ауырғанын 
басатын мықты дәрілер ол кезде жоқтың 
қасы. Осы күні заман ағымына қарай ба
ланы алдаусыратып отыратын түрлі әдіс 
қолданады екен. Біз тек «аспанға қарап 
жат, қазір құс ұшады» деп алдаусыратып, 
әпсәтте алып тастайтын едік, – дейді ол. 

Расымен, қазір балалардың дәрігердің 
кабинетінен жыламай шығуы үшін бар 
жағдай жасалған. Сүндеттеудің әдеттегі 
және VIP деген түрлері пайда болды. 
VIP түрінде бала көлікте ойнап отырады, 
болғасын оған арнайы ішкиім беріледі. 
Біріншісінің өзінде бала лазерлі әдіспен 
ештеңені сезбей қалады. Бұл екеуінің 
бағасы енді екі түрлі. 

Дастан Шынжырбайұлы өзі қызмет 
ететін ел ордасында басқа өңірлерге 
қарағанда баға айырмашылығы сәл 
жоғарылау екенін ашып айтты. 

– Астанада – 3040 мың теңге аралы
ғында. Басқа өңірлерге шыққанда міндетті 
түрде сол аймақтың тұрмыстық жағдайын 
ескереміз. Ауылды жерлерде арзандау 
баға қоямыз. Мүмкіндігі шектеулі бала
ларға тегін жасалса, асыраушысы жоқ, 
көпбалалы отбасылар үшін жеңілдіктер 
қарастырылған. Жақын арада Қызылорда 
қаласына барып қайттым. Екі күн ішінде 
80 баланы қабылдадым. Әрқайсысы үшін – 
20 мың теңге. Жалпы, осы уақытқа дейін 
7 мыңдай баланы сүндеттедім. Атаана
лардан шағым түскен емес. Сол себептен 
шығар, барған жерімде адамдар көптеп ке
зекке тұрады, – дейді дәрігер. 

Қызылордалық атаана Гүлжазира Төке 
өткен жылы екі ұлын сүндеттеуге 24 мың 
теңге жұмсаған. Ал баға жылданжылға 
өспесе, төмендемейтіні анық. Егде жастағы 
кісілерден сұрасаң, бұрын мұндай ставка 
болмағанын алға тартады. 

– Атаанасы алғысын айтып, не береді, 
соны алдық. Бір қой артып жіберетіндер 
де, бір тауық тарту ететіндер де болды. Ол 
енді әркімнің ықыласына қарай. Арнай
ылап ақы сұраған емеспін. Батасын алып, 

соған риза болып кеткен де кезіміз бар, – 
дейді медицина ардагері Үсен Төленбеков. 

Журналист Нұрлан Көбегенұлы осы 
орайда баланы сүндеттеу үшін берілген 
қаржы дәрігердің қалтасына емес, ол еңбек 
ететін мекеменің есепшотына түсуі тиіс 
деп есептейді. 

– Хирургтердің осы мезгілде қолы 
жүреді. Ұлыңызды сүндетке отырғызсаңыз, 
еңбегі үшін деп, дәрігердің қолына беріп 
ке тесіз. Кейбір хирург бергеніңді алады. 
Ал кейбірі ставка қойып, бағасын ке сіп 
айтады. Меніңше, бұл дұрыс емес. Бұ
рынырақта тамыз айында бір ай бойы бала
ларды тегін сүндетке отырғызатын. Ол кез
де де «қолың жеңіл болсын» деп, дәрігерді 
ешкім құрқол қалдырмайды. Қазір баға 
анық. Егер ақылы етсе, мекеме есепшо
тына аудару керек. Сонда бәрі тыныш 
болар еді. Оның үстіне сүндеттеу құны 
да жоғары, оны неге сүйеніп қойғанын 
ешкім түсіндірмейді. Егер ақылы қызмет 
жасаса, оның нақты тұрақты бағасы бо
луы керек. Сүндеттеген дәрігер алты айға 
кепіл болуы қажет. Ол үшін қол қойып, 
мөр басылсын. Сонда оның бойында 
жауапкершілік болады. Құқықтық қоғам 
деген осы. Бірақ бізде ол жоқ. Оны өзіміз 
қалыптастырамыз. Облыстық денсаулық 
сақтау басқармасы бұл мәселені реттеуі 
тиіс, – дейді әріптесіміз. 

Сондайақ ол қателік жіберіп, 
балалардың жыныс мүшесіне зиян тигізген 
жағдайлар болғанын, баланы сүндеттеуде 
мықты мамандарға ғана рұқсат беру 
керегін жеткізді. 

Ал дәрігер Дастан Шынжырбайұлы 
урологтардың сүндеттеуді медицинаның 
басқа бағытындағы әріптестерінің, мы
салы, хирург, травматологтардың жүзеге 
асыруына қарсы екенін алға тартты. 

– Мұны молда түгілі, дәрігер деген атқа 
лайық жандардың жасауын құптамаймыз. 
Балалар урологы мен балалар хирургына 
ғана рұқсат етілуі қажет, – дейді ол. 

Назерке САНИЯЗОВА, 
«Сыр бойы»

Мемлекет басшысы Қасым-Жомарт Тоқаев 
Ұлттық құрылтайдың «Адал адам – Адал еңбек – Адал 

табыс» атты үшінші отырысында сөйлеген сөзінде: 
«Кітапхана – мемлекеттің, ұлттың негізгі 

жады. Еліміз үшін құнды тарихи деректер мен 
материалдардың дені кітапханада сақталады. 

Сондықтан кітапхана ісін дамытуға бей-жай қарауға 
болмайды. Кітап оқырманға қолжетімді болуы ке-

рек» деп атап өткен болатын.  
Осыған орай өңірімізде де кітапхана ісін дамыту 

мақсатында жаңа бастама қолға алынды. 

Ә.Тәжібаев атындағы облыстық әмбебапғылыми 
кітапхана мен 1 қалалық, 7 аудандық орталық 
кітапханалар қызмет көрсету режимін түнгі сағат 24:00
ге дейін ұзартты.

Түнгі кітапхана оқимын, ізденемін деген кез кел
ген адамға қолайлы ортаға айналды. Күндіз жұмыста, 
сабақта болатын кітапсүйер қауым енді қарастырылған 
уақытта кітапханаға келіп, кітап, газетжурнал оқуына 
мүмкіндік бар. Мұнда жайлылық, тыныштық әрі қор 
байлығы қызықтырмай қоймайды. Облыстық кітапхана 
– барлық жастағы оқырмандарға қызмет көрсететін 
аймақтағы ең ірі қазына орталығы. 

– Қазір кітапхана оқырманға кітап ұсынып, оны 
қайта қабылдап алатын орын ғана емес, жұмысы 
жүйеленген үлкен орталыққа айналды. Заман талабы
на сай кітапхана қызметі де түрленіп келеді. Бізде кітап 
оқуды насихаттау мақсатында жылына 300ге жуық 
ісшара ұйымдастырылады. Кітапхана қазір қоғамдық 
даму орталығы, әлеуметтік институт, шығармашылық 
алаң ретінде, барлық мәдени ортаның тоғысуынан 
тұрады. Түнгі кітапханаларда маусымшілде айларын
да 895 оқырманға қызмет көрсетіліп, кітап ұстанымы 
5609ға жеткен. Сонымен қатар келушілер саны 2640 
адамды құрады. Басты міндет – оқырман санын көбейту, 
жастарды дәстүрлі оқуға тарту. Біздегі болып жатқан 
жаңашылдықтың бәрі осыған бағытталады, – дейді 
оқырмандарға қызмет көрсету бөлімінің меңгерушісі 
Қалдыгүл Досмағанбетова.

Айта кету керек, мұнда коворкинг орталығы, 
«Еркетай» балалар алаңы, «Жас қалам», «Кездесу» 
клубы, IT сауаттылыққа үйрететін «Шаңырақ» ин
теллект орталығы, АРТстудия, сурет салу, «Ісмер», 
«Көркемсөз», «English for kids» үйірмелері жұмыс 
істейді.

Қалалық орталықтандырылған кітапханалар жүйесі 
де Президент пәрменіне орай оқырмандарға оқу 
ықтималдығын арттырып отыр.  А.Пушкин атындағы 
орталық кітапханада 107 мыңнан астам кітап қор бар. 
Жыл сайын 6 мыңға жуық оқырманға қызмет көрсетеді.

– Түнгі кітапхана жобасының мақсаты айқын. 
Оқырман қауымды кітапханаға кеңінен тарту. Жа
стар арасында қызығушылық артып келеді. Көркем 
әдебиетке, тарихи туындыларға оқырман тарапы
нан сұраныс жоғары. «Универсам» аумағындағы 
оқырмандар атааналарымен келіп түнгі кітапхана 
қызметін пайдаланады, – дейді кітапханашы Гүлзия 
Молдасанова. 

Тұрар БЕКМЫРЗАЕВ,
«Сыр бойы»

НЕМЕСЕ «АЗАМАТ БОЛУДЫҢ» АҚЫСЫ ХАҚЫНДА
«VIP СҮНДЕТТЕУ»

КІТАПХАНА 
ТҮНІ

Алайда, сайыпқырандар сарапқа са
латын Париж олимпінің 329 медалінен 
қазақстандықтарға әзірге төрт медаль 
бұйырып тұр. 

Осы қазір Қазақстан құрамасы медаль
дар кестесі бойынша 205 елдің ішінде 
26орынға көтерілді.  

Жоғарғы орынға жетуімізге спорттық 
гимнастикадан өнер көрсеткен Нариман 
Құрбановтың күміс жүлдесі септесті. 

Жалпы, медальдар саны бойынша Қытай 
құрамасы бірінші орында тұр. Олардың 
еншісінде Париж олимпиадасының 16 ал
тын медалі бар. Одан бөлек, қытайлық 
спортшылар 11 күміс, 9 қола жүлдені 
еншіледі. Ал екінші сатыда – Австралия 
құрамасының 12 алтын, 7 күміс, 5 қоласы 
бар. Үздік үштікті 11 алтын, 20 күміс, 20 
қола жүлдемен АҚШ құрамасы түйіндеп 
тұр.

 Дегенмен, біздің ел құрмасының әлі де 
алға жылжитын мүмкіндіктері жоқ емес. 

 Боксшы Нұрбек Оралбайдың жартылай 

финалда Доминикан боксшысы Кристи
ан Хавьер Пиналеспен кездесіп, жеңіске 
жеткенін білеміз (3:2). Енді отандасымыз 
7 тамыз күні украиналық Александр Хиж
някпен қолғап түйістіреді.

Токио олимпиадасының күміс 
жүлдегері Хижняк жартылай финалда 
бұған дейін екі рет олимп ойындарының 

чемпионы атанған доминикандық Арлен 
Лопезді ұтты. Сондықтан біздің батырға 
ақтық сайыстың оңай соқпасы анық. Де
генмен, біз тек жеңіс күтеміз. Нұрбектің 
өзі де тілшілерге берген сұхбатында «біз 
алтын үшін келдік» деп мәлімдеді, яғни, 
ел намысын төмен түсірмейтінін айт
ты. Сонымен бірге ол «біздің боксшы

лар қарсыластарынан емес, төрешілерден 
жеңілді» деп, отандастарымыз үшін 
ешқандай күрзіден тайсалмайтынын, жыға 
жеңіске жетуге барын салатынын білдірді.     

 Ал жартылай финалға жолдама алған 
Назым Қызайбай финалдық бәсекенің 
жолдамасын қытайлық боксшы Ву Юмен 
сарапқа салады. Сосын ол да алтын ме
даль үшін айқасады. Жеңіліс тапса, қола 
жүлдені қанағат тұтпақ. Жекпежек 7 
тамызға қараған түні болады.

Париж олимпиадасында олжа салған 
гимнастшы Нариман Құрбанов болды.  
Тұтқалы ат жаттығуында керемет өнер 
көрсеткен ол күміс жүлде иеленді. Бұл – 
Қазақстанның гимнастикадан олимпиада 
ойындарында алған алғашқы медалі.

Париж Олимпиадасынан айтатын сөз 
көп. Әзірге осы жайттарды еске салып 
өттік.

Кеше Алматы әуежайында Париж 
Олимпиадасының чемпионы Елдос Сметов 
пен Олимпиаданың қола жүлдегері Ғұсман 
Қырғызбаевты халықтың қалың нөпірі 
қарсы алды. Еліміздің қоржынына қос ме
даль салған батырларымыздың балбұл 
жанған жүзінде ақталған үміттің ұшқыны 
бар. Бұл ұшқын талай жас қазақтың 
жүрегіне от тұтатып, талай батырларды 
шығарады деп мақтаныш етеміз.    

Олимп ойындары кезінде әртүрлі 
қызықтар болып жатады. Сондай айта 
жүрер сәттің бірі Елдос Сметовтің өз 
атынан жанкүйеріне те ледидар сыйлауы 
болды. Дзю до шының финалдағы өнерін 
үйі нен та машалаған жанкүйердің спорт
шы ның жеңісін ерекше көңілкүй мен қа
былдап, қуаныштан балаша секір ген сәті 
әлеуметтік желіде тараған еді.

Қазақстан жазғы Олимпиада ойында
рына тәуелсіз ел ретінде сегізінші мәрте 
қатысып отыр екен. Алдымызда әлі талай 
жеңістер бар. Еліміздің намысы мен көк 
туын жоғары көтеретін алтын ұлдарымыз 
бен қыздарымыз аман болсын!  

Дүйсенбек АЯШҰЛЫ,
«Сыр бойы»

ҚАЙРАТТЫҒА БАҚ ТҰРАР

Бүгінгі күннің басты тақырыбы 
төрткүл дүние жанкүйерлері көз 

тіккен олимпиада ойындары болып 
тұр. Әрине, ел намысы сынға түсіп 
жатқанда кім тақымын қыспайды! 

Бәріміздің ойымызда бір ар-
ман: «Спортшыларымыз жүлде 

алып, жарқырап абыройымызды 
асқақтатса екен!»

ЖАҢА ЖОБА

Фото: Ашық дереккөзден


